
УФ-м и Правительствэм и УнафэщIым къуэдзэ Чер-
нышенкэ Дмитрий иригъэкIуэкIа зэIущIэм КъБР-м и 
Iэтащхьэ КIуэкIуэ Казбек видеоконференц IэмалкIэ 
 хэтащ. Ар теухуат сабийхэм я зыгъэпсэхугъуэм зэ ры-
зыхуагъэхьэзырым, илъэсым и кIэм ирагъэкIуэкI 
 хабзэ къэпщытэныгъэхэр зыхуэдэнум, егъэджэны-
гъэм епха IуэхущIапIэхэр зэраухуэм, зэрызэрахьэм. 

КЪЭБЭРДЕЙ-Балъкъэрым и Iэтащхьэм къыхигъэщащ 
республикэр сабий зыгъэпсэхупIэхэм я лэжьыгъэр зэтеу-
хуэным и лъэныкъуэкIэ ипэкIэ зэрыкIуэтар. Дызэрыт 
илъэсым а Iуэхум хуэунэтIащ IуэхущIапIэ 57-рэ, ар ипэкIэ 
щыIахэм нэхърэ нэхъыбэщ. Школхэм къедзауэ, махуэкIэ 
лажьэ лагерь 42-рэ, IуэхущIапIэ щхьэхуэхэм епхауэ 15 
мэхъу ахэр. Иужьрейхэм хеубыдэ Iуащхьэмахуэ районым 
щыIэ бгыщхьэ лагери 6-р. Сабийхэм я зыгъэпсэхугъуэм 
хуаутIыпщ мылъкури нэхъыбэ хъуащ. Псори зэхэту ар 
сом мелуан 86-м щIегъу. ЗэрыхуагъэфащэмкIэ, респуб-
ликэм мы гъэм сабий мини 9-м зыщагъэпсэхуну, я узын-
шагъэм щыкIэлъагъэплъыну Iэмал яIэнущ. 

КъинэмыщIауэ, «Антарес» центрым мы гъэм я зы-
гъэпсэхугъуэр щагъэкIуэнущ Херсон областым хыхьэ Го-
лопристанскэ, Скадовскэ районхэм къикIа сабийхэм. 
КъБКъУ-м Iуащхьэмахуэ лъапэм щиIэ щIэныгъэ ком-
плексым Донецк, Луганск областхэм щыщ цIыкIухэр 
 щIагъэтIысхьэнущ. КъБР-м щыIэ МВД-м и къудамэмрэ 
«Пэрытхэм я зэщIэхъееныгъэ» зэгухьэныгъэмрэ къаб-
гъэдэкIыуи, зыгъэпсэхугъуэ чэзу хэхахэр зэрагъэпэщы-
нущ. 

Республикэр илъэс къэпщытэжыгъуэми хуэхьэзырщ. 
Мы гъэм КъБР-м школыр къыщаухынущ ныбжьыщIэ мин 
16,7-м. Абыхэм ящыщу Иужьрей илъэс къэпщытэжы-
гъуэр (ГИА) ятынущ сабий 5298-м. Къэпщытэныгъэхэр 
къызыхуэтыншэу зэрырагъэкIуэкIынум республикэр хуэ-
хьэзырщ. Ар мы гъэм зэфIагъэкIынущ IэщIагъэлI мини 
4-м. 

Егъэджэныгъэм епха IуэхущIапIэхэм я инфраструк-
турэр къагъэщIэрэщIэж. Школ 54-р нэгъэсауэ зэрахьэ-
нущ. Абыхэм ящыщу 43-р курыт еджапIэщ. Иужьрейхэм 
ящыщу 5-м илъэситIкIэ елэжьынухэщ. ЗэIузэпэщ ящIы-
нухэм яхэтщ сабий IыгъыпIэу 6-рэ колледжу 5-рэ. 

Мы махуэхэм Санкт-Петербург щекIуэкIащ УФ-м и 
Федеральнэ Зэхуэсым щыIэ хабзэубзыхухэм я Сове-
тым и зэхыхьэ. Абы хэтащ КъБР-м и Парламентым и 
УнафэщI, УФ-м и хабзэубзыхухэм я Советым Социа-
льнэ IуэхухэмкIэ, Дунейпсо зэдэлэжьэныгъэм хэлъ 
 гугъуехьхэмкIэ и комиссэхэм хэт Егоровэ Татьянэ.

МЭЛЫЖЬЫХЬЫМ и 27-м, Урысей парламентаризмэм и 
махуэм, ди къэралым и Президент Путин Владимир 
 яIущIащ УФ-м и Федеральнэ Зэхуэсым и хабзэубзыхухэм 
я Советым хэтхэм.

УФ-м и Президентым жиIащ ди къэралым и парламен-
тымрэ япэ депутатхэм я лэжьыгъэмрэ мыхьэнэшхуэ 
зэраIэр, хэкупсагъэр, хабзэм тетыныр щынэхъапэ къэрал 
ухуэным ахэр зэпымыууэ зэрыхущIэкъуар.

Путин Владимир къыхигъэщащ Урысейм и щIыналъэ 
псоми къыщызэгъэпэща парламентхэм къэралым и 
зыужьыныгъэмкIэ къалэнышхуэ зэрагъэзащIэр. Абы 
 хабзэубзыхухэм фIыщIэ яхуищIащ къэралым къыпэщыт 
Iуэхухэр зэгъэхъулIэным хэлъхьэныгъэфI зэрыхуащIым 
папщIэ.

УФ-м и Президентым дыщIигъуащ лъэпкъ Iуэхухэмрэ 
пIалъэ кIыхьым тещIыхьа мурадхэмрэ къыщыгъэлъэгъуа 
къалэн нэхъыщхьэхэр ягъэзэщIэн, бюджет кредитхэмкIэ 
щIыналъэхэм ятелъ щIыхуэр щапшыныжынур ягъэ кIуэ-
тэн, щIэныгъэ и лъэныкъуэкIэ щIэуэ къежьэм гъуэгу 
етын, УФ-м и щIыналъэхэм сыт и лъэныкъуэкIи заужьын 
щхьэкIэ хабзэр щIагъэбыдэн зэрыхуейр. Хэхыныгъэхэм 
хэтынухэм ар ехъуэхъуащ ехъулIэныгъэ къахудэкIуэну. 

А махуэ дыдэм УФ-м и хабзэубзыхухэм я Советым и 
зэIущIэ зэхэтащ. Ар иригъэкIуэкIащ УФ-м ФедерацэмкIэ 
и Советым и УнафэщI Матвиенкэ Валентинэ.

Урысейм и лъэпкъхэм я зэкъуэтыныгъэм и илъэсым 
 депутатхэм гулъытэ щхьэхуэ зыхуащIхэм ящыщщ цIыху-
бэ зэкъуэтыныгъэр, лъэпкъ, дин зэгурыIуэныгъэхэр гъэ-
быдэным ехьэлIа Iуэхухэр гъэзэщIэныр.

Хабзэубзыхухэм я Советым и зэIущIэм къыщыщыпса-
лъэм, КъБР-м и Парламентым и УнафэщI Егоровэ Та-
тьянэ жиIащ лъэпкъхэр мамыру, зэгурыIуэу, пщIэ зэ-
хуащIу къызэрызэдекIуэкIыр Къэбэрдей-Балъкъэрым и 
зэпIэзэрытыныгъэмрэ зыужьыныгъэмрэ я лъабжьэу сыт 
щыгъуи зэрыщытар.

(КIэухыр 2-нэ нап.).

Мэлыжьыхьым и 28-м Уры-
сейм щагъэлъапIэ ДэIэпы-
къуэгъу псынщIэм и лэжьакIуэ-
хэм я махуэр. Къэбэрдей-Балъ-
къэр Республикэм и Iэ тащхьэ 
КIуэкIуэ Казбек а  IэнатIэм и 
ветеранхэмрэ и лэ жьа кIуэ хэм-
рэ хъуэхъукIэ за хуигъэзащ: 

- ЩIЫНАЛЪЭМ и медицинэм 
мыхьэнэшхуэ щызыгъэзащIэ Iэ-
натIэм и ветеранхэмрэ и лэ-
жьакIуэхэмрэ я махуэщIымкIэ 
сигуми си псэми къабгъэдэкIыу 
сохъуэхъу! 

Фи къалэныр нэсу вгъэзэщIэн 
папщIэ къаруушхуэ фиIэн, щIэ-
ныгъэ куу вбгъэдэлъын, жэуап-
лыныгъэ фхэлъын, псэемыблэ-

Сом мелард 466-м 
щIигъу и уасэ

Минеральные Воды къалэм мы 
махуэхэм щокIуэкI Кавказ инвести-
цэ зэхуэсышхуэ-2026-р. Мэлы жьы-
хьым и 28-м къызэIуаха форумым 
хэтщ Къэбэрдей-Балъкъэр Респуб-
ликэм и Iэтащхьэ КIуэкIуэ Казбек зи 
пашэ ди лIыкIуэхэри. Псори зэхэту 
абы кърихьэлIащ Урысейм и щIы-
налъэхэмрэ хамэ къэрал 30-мрэ 
щыщу цIыху мини 5-м щIигъу.

КIуэкIуэ Казбек къыхигъэщащ Iэ-
натIэхэр зэрызэдэлэжьэнум теу-
хуауэ ирагъэкIуэкIыну Iуэхухэм хэ-
тыну, ди щIыналъэм инвестицэхэр 
къыхэзылъхьэну хуейхэм яIущIэну, 
зэгурыIуэныгъэхэр зэращIылIэну 
 зэ рамурадыр. 

Къэбэрдей-Балъкъэрым КИФ-м 
утыку къыщрихьэнущ туризмэм, 
хьэщIагъэм, мэкъумэш хозяйствэм, 
промышленностым, ухуэныгъэм, 
бжыгъэр зи лъабжьэ технологие-
хэм, нэгъуэщI унэтIыныгъэхэми 
 ятеухуа жэрдэмхэр. Зэхуэсышхуэм 
республикэм хуигъэхьэзыращ сом 
мелард 466,7-рэ и уасэ проект 14. 
Ахэр ягъэзащIэмэ, туризмэм и Iуэху-
щIапIэщIэхэр, нэгъуэщI лэжьа-
пIэщIэхэр къызэIуахыну Iэмал яIэ 
хъунущ.

Республикэм и Iэтащхьэм къыхи-
гъэбелджылыкIащ КИФ-2026-м Iэ 
зыщытрадзэну зэгурыIуэныгъэхэр 
щIыналъэм и социально-экономикэ 
щытыкIэр егъэфIэкIуэным зэры хуэ-
щхьэпэнур.

БлэкIар.
Мы зэманыр. 
КъэкIуэнур

Зэхуэсышхуэм и япэ лэжьэгъуэ 
махуэм республикэм и лIыкIуэхэр 
сессиехэм, Iуэху зэдэщIэным щы-
теп сэлъыхь зэIущIэхэм хэтащ.

КIуэкIуэ Казбек къыхигъэщащ 
Кавказ инвестицэ зэхуэсышхуэр 

КъБР-м и Iэтащхьэ КIуэкIуэ Казбек 
лэжьыгъэ IуэхукIэ хуэзащ Федеральнэ 
налог къулыкъущIапIэм Къэбэрдей -
Балъкъэрым щиIэ Управленэм и унафэщI 
ГъукIэ Ахьмэд. КъулыкъущIэхэр теп сэ-
лъыхьащ блэкIа илъэсымрэ ды зэрытым 
и пэщIэдзэмрэ IэнатIэм зыIэ ригъэхьа 
ехъулIэныгъэхэм, дяпэкIэ къы пэщылъ 
 къалэнхэм. 

ПСАЛЪЭМАКЪЫМ къызэрыхэщамкIэ, 
УФ-м и бюджетым КъБР-м икI мылъкуу 
 халъхьар мэхъу сом мелард 55,4-рэ. Ар 
 нэгъабэ и иджы хуэдэ лъэхъэнэм еп лъыт-
мэ, проценти 120,2-кIэ хуокIуэ. Федеральнэ 
 бюджетым ягъэкIуащ сом меларди 10,7-рэ. 
Ари процент 48,9-кIэ нэхъыбэщ, нэгъа-
бэрейм еплъытмэ. 

КъБР-м и бюджет зэхэтым и гугъу пщIымэ, 
ари япэ иту гъэзэщIа мэхъу. Планым къы-
щыгъэлъэгъуар сом мелард 25,6-рэщ, атIэ-
ми зэхуэхьэса хъуащ мелард 26,4-рэ. Нэ-
гъабэрейм еплъытмэ, хэхъуэхэр нэхъыбэ 
хъуащ сом меларди 3-м щIигъу кIэ. А мылъку  
зэхэтым щыщу республикэ бюджетым 
 кIуащ мелард 19,8-рэ, нэгъуэщIу жыпIэмэ, 
процент 12,5-кIэ нэхъыбэ. ЩIыпIэ бюдже-
тым - сом меларди 6,6-рэ е процент 17-кIэ 
нэхъыбэ, нэгъабэрейм еплъытмэ. 

Дызэрыт илъэсым щыщу блэкIа зэманми 
апхуэдэу хохъуэ бюджетым. Япэ мазищым 
бюджет зэхэтым хэхъуащ сом меларди 
5,8-кIэ - процети 9,4-кIэ нэхъыбэщ, нэгъа-
бэрейм еплъытмэ. Республикэ бюджетым 
хэхъуэу иIащ сом мелуан 361,2-рэ. 

А псоми IэмалыфIхэр къат щIыналъэм 
щыщыIэ социальнэ Iуэхухэр тэмэму зэфIэха 
хъунымкIэ, экономикэ зэпIэзэрытыныгъэри 
абы хэту. Мыхьэнэшхуэ иIэщ а щытыкIэр 
 нэхъри щIэгъэбыдэным, бюджетымкIэ щы-
Iэ къалэнхэр и чэзум икIи къызы хуэ тыншэу 
гъэзэщIэным. 

«Адыгэ псалъэ» газетыр фIыуэ зы-
лъагъу, зы тхыгъэ кIапи къимыгъанэу щIэ-
зыджыкIхэм, зэпымычу Iэ тезыдзэхэм 
ящыщщ биологие щIэныгъэхэмкIэ доктор, 
профессор, ЩIДАА-м и щIэныгъэлI сек-
ретарь нэхъыщхьэ, КъБР-м и Парла мен-
тым и депутат Щхьэгъэпсо Сэфарбий. 

- АУШЫДЖЭР курыт еджапIэм сызэры-
щIэсрэ адыгэ газетыр си гъащIэм хэту 
 къыздогъуэгурыкIуэ. Абы щыгъуэ и фIэщы-
гъэр «Ленин гъуэгут». А лъэхъэнэм къы дэ-
кIауэ, газету схуэхъумар нобэр къыздэсым 
ди унэм илъщ. 

Къапщтэмэ, нобэрей газетым сигу нэхъ 
ирихьу хэлъыр и зэхэлъыкIэрщ: хъыба-
рыщIэхэр, экономикэр, спортыр, политикэр, 
жылагъуэ Iуэхухэр дахэу, гъэхуауэ къы-
щыгъэлъэгъуащ. Ди цIыху цIэрыIуэхэм я 
тхыгъэ щхьэпэхэри щIэх-щIэхыурэ газетым 
къызэрытрадзэр гуапэ мыхъуу къанэркъым. 
Ахэр теухуащ щэнхабзэм, бзэм, гъэсэны-

Къэпщытэжыгъуэми
зыгъэпсэхугъуэми
дыхуэхьэзырщ

Кавказ инвестицэ зэхуэсышхуэм
щIыналъэхэм я экономикэхэм зе-
гъэужьыным, инвестицэхэр Iэна-
тIэхэм къыхегъэлъхьэным и щIыпIэ 
нэхъыщхьэу зэрыщытыр. Абы и мы-
гъэрей зэхуэсым и къыхуеджэны-
гъэщ «Инвестицэ гъуэгуанэр: Блэ-
кIар. Мы зэманыр. КъэкIуэнур» жы-
хуиIэр. Къэбэрдей-Балъкъэрым и 
стендым щегъэлъагъуэ республи-
кэм унэтIыныгъэ зэмылIэужьыгъуэ-
хэм щызыIэригъэхьа ехъулIэныгъэ-
хэр.

ЛIыхъужьхэм 
зэрызыщIагъакъуэр
КъБР-м и Iэтащхьэ КIуэкIуэ Каз-

бек и пашэу КИФ-м а махуэ дыдэм 
щызэхэтащ стIол хъурей мардэм ит, 
«Иджырей лIыхъужьхэр - къэкIуэну 
зэманым IэнатIэхэм пэрытынухэр» 
сессиер. А зэIущIэр теухуауэ щытащ 
дзэ Iуэху хэхам хэтахэр мамыр 
псэукIэм къыхэшэжыным, IэщIагъэ-
щIэхэм хуегъэджэным хуэунэтIа 
 Iэмалхэр къэлъыхъуэным.

Зэхыхьэм хэтхэр тепсэлъыхьащ 
СВО-м и ветеранхэм лэжьапIэ къа-
хуэлъыхъуэнымрэ абыхэм Iэ щIа гъэ 
егъэгъуэтынымрэ ехьэлIа Iуэхухэм, 
ахэр къэрал къулыкъущIапIэхэм 
гъэувынри хэту. Гулъытэ хэха хуа-
щIащ дзэ къулыкъум щыIахэу хьэ-
рычэт IэнатIэ мыинымрэ курытымрэ 
щылажьэхэр дэIыгъыным.

КIуэкIуэ Казбек зэIущIэм и гугъу 
щищIащ дзэ Iуэху хэхам хэтхэмрэ 
абыхэм я унагъуэхэмрэ ди щIына-
лъэм зэращыдэIэпыкъу щIыкIэм:

- Ди къэралым и къэкIуэнур зы-
хъумэ ди лIыхъужьхэм защIэгъэ-
къуэныр къалэн нэхъыщхьэхэм 
ящыщу къигъэуващ ди Президен-

тым. Ди лIыхъужьхэм защIэгъэ-
къуэным хэтщ Къэбэрдей-Балъкъэ-
рым и IуэхущIапIэ псори. СВО-м 
хэтахэмрэ абыхэм я унагъуэхэм 
щыщхэмрэ унэтIыныгъэ 65-кIэ ядо-
Iэ пыкъури, 27-р щIыналъэ псоми 
щагъэзащIэ, 11 муниципалитетхэм я 
пщэ дэлъщ. Дэ а къалэнхэр гъэ-
зэщIа зэрыхъур зэпымыууэ ди нэIэм 
щIэтщ, - къыхигъэщащ республи-
кэм и унафэщIым.

ЗэрызыщIагъакъуэхэм ящыщщ 
хуэныкъуэхэм медицинэ дэIэпыкъу-
ныгъэ ягъуэтыныр, хущхъуэкIэ къы-
зэгъэпэщыныр. ШэщIауэ къагъэ-
сэбэп республикэм и курорт ком-
плексри. 2023 гъэм и фокIадэм 
 щегъэжьауэ санаторэхэм я узын-
шагъэр щрагъэфIэкIуэжащ балигъ 
546-мрэ СВО-м хэтхэм я быну 
479-мрэ.

«Хэкум и хъумакIуэхэр» фондым и 
щIыналъэ къудамэм и лэжьакIуэ -
хэм я нэIэ ятетщ дзэ Iуэху хэхам и 
ветеранхэм, дзэ къулыкъум пэрыт 
дэтхэнэми, абыхэм я унагъуэхэми. 
ПщIэншэу юридическэ чэнджэщ 
ират, МФЦ-м абыхэм епха къудамэ 
щхьэхуэ къыщызэIуахащ, псантхуэ 
дэIэпыкъуныгъи ягъуэт. Мы зэма-
ным ирихьэлIэу къудамэм щатхауэ 
ядолажьэ цIыху 3284-м, зэрызы-
къыхуагъэза лъэIу мин 16,8-м щыщу 
мин 16,7-м теухуа унафэхэр къащ-
тащ, къэнахэм хоплъэ.

СВО-м и ветеранхэр жыджэру 
хэтщ щIэблэр хэкупсэу гъэсэн Iуэ-
хум.

Мыхьэнэшхуэ зиIэхэм ящыщщ Iэ-
натIэ къагъуэтынымкIэ защIэгъэ-
къуэныр. КIуэкIуэ Казбек къыхи-
гъэщхьэхукIащ нобэм ирихьэлIэу 
дзэм къыхэкIыжа цIыху 428-рэ лэ-
жьыгъэ IэнатIэхэм зэрыпэрыхьэ-

жар. ЦIыхухэм IэнатIэ къахуэзы-
гъуэт центрхэм захуэзыгъэзахэм я 
Iуэхухэми гулъытэ хэха хуащI.

- ЦIыху 54-рэ унэтIыныгъэ псомкIи 
ирагъэджащ. ЦIыхуибгъум зыкъа-
гъэлъэгъуащ муниципальнэ хэ хы-
ныгъэхэм хэтыну. Я псэ емыблэжу 
абыхэм Хэкур яхъумащ. Мамыр гъа-
щIэм къыхыхьэжа нэужьи дэ абы-
хэм дащогугъ, апхуэдэ дыдэу жэ-
уаплыныгъэ яхэлъу, я IэнатIэхэм 
пэрытыну, - къыхигъэщащ КIуэкIуэ 
К. В.

Апхуэдэуи ар къытеувыIащ хьэ-
рычэт IэнатIэми щIалэхэр зэрыди-
Iыгъыр, ауэ щIыналъэми абыхэм 
щхьэхуэу зэрадэIэпыкъу Iэмалхэр 
щыIэщ: «IэнатIэ увауэ, ауэ цIыхур 
псэун папщIэ нэхъ мащIэ дыдэу 
зыхуэныкъуэ ахъшэм хуэдизрэ ны-
къуэрэ фIэкIа къимылэжьмэ, дэ 
щIыналъэ бюджетым къыхэкIыу 
МРОТ-м хуэдэу зы хущIыдогъу. ЩIа-
лэхэм я щхьэ мыгъуагъэ хуа мы-
хьыжын папщIэ. Ар дэIэпы къуэ-
гъушхуэщ абыхэм я дежкIэ».

Сессием къыщыпсэлъащ абы и 
хьэщIэ лъапIэхэу УФ-м и Президен-
тым и полномочнэ лIыкIуэ Кавказ 
Ищхъэрэ федеральнэ щIыналъэм 
щыIэм и къуэдзэ Владимиров Мак-
сим, КИФЩI-м хыхьэ щIыналъэхэм 
я Iэтащхьэхэр, УФ-м и Къэрал Ду-
мэм и депутатхэр, къэралым и 
еджа пIэ нэхъыщхьэхэм я лIыкIуэхэр, 
«Хэкум и хъумакIуэхэр» фондым и 
щIыналъэ къудамэхэм я унафэщI-
хэр, дзэ Iуэху хэхам и ветеранхэмрэ 
абы хэтхэмрэ.

Къэрал Медико-биологие агентст-
вэмрэ Урысейпсо щIэныгъэ-къэху-
такIуэ институтымрэ я IэщIагъэлI-
хэм, «ЛэжьакIуэхэр» лъэпкъ проек-
тым ипкъ иткIэ, абдеж къыщыхалъ-

хьащ дзэм хэтахэр мамыр псэукIэм 
хыхьэжыным, IэщIагъэ ягъуэтыным 
пыщIа жэрдэмхэр.

ЗэгурыIуэныгъэм
Iэ традзэ

Къэбэрдей-Балъкъэрым икIахэр 
яIущIащ Беларусь Республикэм и 
лIыкIуэу УФ-м щыIэ Селиверстов 
Юрийрэ абы и лэжьэгъухэмрэ.

«Ди щIыналъэхэр зэрызэдэ ла-
жьэм мыхьэнэшхуэ иIэщ Урысейм-
рэ Белоруссиемрэ я экономикэ 
зэпыщIэныгъэхэм заубгъунымкIэ. А 
хэкур Къэбэрдей-Балъкъэрым и са-
тущIэгъу нэхъыщхьэхэм ящыщщ. 
2021 гъэм къыщыщIэдзауэ абыхэм 
етщэм и куэдагъыр хуэдитIым щIи-
гъукIэ хэхъуащ, иужьрей илъэ-
сипщIыр къапщтэмэ - хуэдиплIкIэ. 
ЛъэныкъуитIми ди фейдэ хэлъу 
Iуэху зэдыдощIэ. Къэбэрдей-Балъ-
къэрым ирашри, а къэралым Iэро-
хьэ кабелхэр, налмэс Iэмэпсымэ-
хэр, нартыху жылапхъэхэр, нэ-
гъуэщI хэри. Беларусым къытхуе у-
тIыпщ мэкъумэш техникэр, 
щэ кI хэкIхэр, мэкъумэш IэнатIэм и 
продукцэхэр», - щыжиIащ КIуэкIуэ 
Казбек МАХ-м щиIэ напэкIуэцIым.

ЗэIущIэм щыхэплъащ жылап-
хъэхэр гъэкIыным, мэкъумэш тех-
никэм кIэлъыплъыным ехьэлIа ин-
вестицэ проектхэм. Абы Iэ щытра-
дзащ Налшык къалэ округымрэ 
Минск къалэм и Партизан райо-
нымрэ зэныбжьэгъугъэ зэхущы ты-
кIэ яIэным теухуа зэгурыIуэныгъэм. 
Абы къызэщIеубыдэ щэнхабзэ-
егъэджэныгъэ унэтIыныгъэхэр, щIа-
лэгъуалэ проектхэр, экономикэм 
щы зэдэлэжьэныр.

IэмалыфIхэр 
къызэрагъэпэщ

ГущIэгъум
и гъуэгур

жу фыщытын хуейщ. Фэ зэ-
пымыууэ фрохьэлIэ цIыхум и 
 гъащIэр къегъэлыным, узынша-
гъэр хъу мэным хуэунэтIауэ 
псынщIэу унафэ тэмэм къы-
щыфщтэн хуей щытыкIэхэм. Зи 
узыншагъэкIэ щытыкIэ хьэлъэ 
ихуа цIыхум япэу дэIэпыкъуэгъу 
хуэхъур фэращ, фи Iэзагъэм и 
фIыгъэкIи сымаджэм тыншы-
гъуэ егъуэт, и гъащIэр къелынуи 
Iэмал иIэ мэхъу. Фэ къыхэфхащ 

гущIэгъум и гъуэгур, гузэвэгъуэ 
хэхуам дэIэпыкъуэгъу фыхуэ-
хъуныр, медицинэ Iуэхутхьэб-
зэхэр зэрахуэфщIэм и мыза-
къуэу, психологие дэIыпыкъуны-
гъи фи деж щагъуэт. 

Си щхьэкIи республикэм щып-
сэухэми къыдбгъэдэкIыу фи 
псэемыблэж лэжьыгъэм, къы-
хэф ха Iуэхумрэ фи къалэнымрэ 
фазэрыхуэпэжым папщIэ фIы-
щIэ ин фхузощI. 

Щхьэхуэу къыхэзмыгъэщын 
схузэфIэкIынукъым ДэIэпы-
къуэгъу псынщIэм и IэщIа-
гъэлIхэу ди щIалэхэр псэзэ-
пылъхьэпIэм кърагъэлу дзэ Iуэху 
хэхам щыIэхэмрэ щIыналъэхэм 
я гъунапкъэхэм щылажьэхэмрэ. 
Махуэ къэс зефхьэ хахуагъэм 
дрогушхуэ.

Фи лэжьыгъэ гугъум махуэ 
тыншхэр нэхъыбэу къыхэхуэну, 
сымаджэхэм я арэзыныгъэ 
куэд къэвлэжьыну сыныво-
хъуэхъу. Узыншагъэ быдэ, ехъу-
лIэныгъэ, зэIузэпэщыгъэ фи-
Iэну! - щыжеIэ щIыналъэм и 
 Iэтащхьэм МАХ-м щиIэ на-
пэкIуэцIым кърилъхьа зэ -
рызыхуагъазэм. 

Зы тхыгъи къизмынэу соджэ
гъэм, тхыдэм. СызэригугъэмкIэ, къытщIэ-
хъуэ щIэблэм я дежкIэ щIэнгъуазэ уа-
сэншэщ ар. Адыгэ газетыр апхуэдэу куп-
щIафIэу зэрыщытым уегъэгуфIэ, уегъэгуш-
хуэ, уи щхьэр лъагэу уегъэIэт. 

Си гуапэу щIызоджыкI газетыр, и зы кIапи 
къэзмыгъанэу. Сэ, сыбиологщи, щIыуэпсым 
теухуа тхыгъэхэм сащогуфIыкI, сфIэгъэщIэ-
гъуэн дыдэуи соджэ. ИкIи си гугъэщ апхуэдэ 
тхыгъэхэр нэхъыбэу газетым къытехуэмэ, 
щхьэпэ хъуну. 

СфIэгъэщIэгъуэным и закъуэкъым, си 
лэжьыгъэмкIи къызогъэсэбэп «Адыгэ пса-
лъэм» къисх щIэныгъэр. Псом хуэмыдэу 
 сигу ирохь Гугъуэт Заремэ, НэщIэпыджэ За-
мирэ, Фырэ Анфисэ, Табыщ Мурат, Жыласэ 
Ма ритэ, ТекIужь Заретэ, Истэпан Залинэ 
сымэ я IэдакъэщIэкI купщIафIэхэр. 

«Адыгэ псалъэ» газетыр адыгэ унагъуэ 
къэс илъыпхъэу къызолъытэ. Абы къытехуэ 
«ЦIыкIураш», «Махуэку», «Малъхъэдис» на-
пэкIуэцIхэм цIыкIуи ини зэрыщыгуфIыкIым 

шэч къытесхьэркъым. Ахэр ди бзэмрэ щэн-
хабзэрэ зэрахъумэ Iэмалхэм ящыщ зыщ, - 
жеIэ Щхьэгъэпсо Сэфарбий.

ТАМБИЙ  Гуащэмахуэ.
Сурэтыр тезыхар Къарей Элинэщ.

Лъэпкъхэр мамыру, зэгурыIуэу,
пщIэ зэхуащIу зэрыпсэур КъБР-м
и зыужьыныгъэм и лъабжьэщ

ЕГОРОВА Татьянэ:

Лъэпкъ Iущыгъэ:

Зыгъэхьэзырар
ЩХЬЭЩЭМЫЩI Изэщ.

2026 гъэм и щIышылэм - 
гъатхэпэм Къэбэрдей- 
Балъ къэ рым и промыш-
леннэ индексыр проценти 
109,3-рэ хъуащ. Республи-
кэм и экономикэ IэнатIэ-
хэм къагъэлъэгъуа зэ-
фIэкI хэр зэпэщхьэхуэу 
 къатщтэмэ: щIыуэпс хъу-
гъуэфIыгъуэхэр къыщIэ-
хынымкIэ IэнатIэм - про-
цент 89,5-рэ, продукцэхэр 
къы щIэзыгъэкIхэм, абы-
хэм елэжь IэнатIэхэм - про-
центи 107,9-рэ, электрокъа-
рукIэ, газкIэ, хуабэкIэ 
къызэзыгъэпэщ, хьэуар 
зыгъэкъабзэ IэнатIэхэм - 
процент 114,2-рэ, псы яхуэ-
зыутIыпщхэм, къагъэсэбэ-
пар Iузышхэм, кIэрыхуб-
жьэрыхухэр зэщIэзыкъуэ-
хэм, уэрамхэр, пщIан тIэ -
хэр зэлъыIузыххэм - про-
центи I22,8-рэ къагъэлъэ-
гъуащ. 

КЪАПЩЫТЭЖ пIалъэм 
къриубыдэу нэкулъ лIэужьы-
гъуэхэм, гъэшым, крупам, 
маргариным, тхъуцIынэм, 
кхъуеймрэ кхъуейлъалъэм-
рэ, йогуртым, шхум, шатэм, 
Iусыпхъэм, IэфIыкIэм, нар-
за ныпсым, псыIэфIым, зэ-
рылажьэ щыгъыным, кIэ с-
ту мым, щэкIхэкIым, пыIэм, 
лъэпэдым, унэлъащIэм 
ирахьэлIэ цIыкIуфэкIум, аб-
дж птулъкIэм, гъущIым 
къыхэщIыкIа продукцэм, 
лэжьыгъэ Iэмэпсымэхэм, 
рентген аппаратхэм, унэ-
лъа щIэм, медицинэ Iэмэ-
псы мэхэм я куэдагъым ха-
гъэхъуащ. Электрокъарурэ 
хуабэу къалэжьари нэ-
хъыбэщ. 

Лым, пхьэщхьэмыщхьэ-
хадэхэкI консервым, сэху-
ран дагъэм, хьэжыгъэм, пы-
ченэм, тепIэн-щIэлъыным, 
вакъэм, картоным къыхэ-
щIыкIа ашычым, кислоро-
дым, пластмассэм, пласт-
массэм къыхэщIыкIа ашыч-
хэмрэ коробкэхэмрэ, пласт-
массэм къыхэщIыкIа бжэ- 
щхьэгъубжэм, абдж бан-
кIхэм, бетоным, асфальт-
бетон зэхэщIам, чырбы-

Къэрал гулъытэ

Къэрал дэIэпыкъуны-
гъэ хуэныкъуэхэм зы-
щIа гъэкъуэн папщIэ со-
циальнэ зэгурыIуэны-
гъэ зэрыращIылIэ хаб-
зэр 2020 гъэм ще  -
гъэжьауэ мэлажьэ. Абы 
и къалэн нэхъыщхьэу 
щы тыр щытыкIэ гугъум 
ихуа унагъуэхэм, цIыху-
хэм гулъытэ яхуэ щIы-
нырщ.

ЖЫПIЭНУРАМЭ, Къэ-
бэрдей-Балъкъэрым а 
программэм ипкъ иткIэ 
социальнэ зэгурыIуэны-
гъэу 2720-рэ республи-
кэм щызэращIылIащ, 
псори зэхэту сом мелуан 
367-рэ хуэзэу. 

Унагъуэхэм е цIыхухэм 
ахъшэу иратым и куэда-
гъыр зэлъытар ар къы-
зэрагъэсэбэпыну щIыкIэ-
хэрщ икIи сом мин 22-м 
къыщыщIэдзауэ сом 
мин 350-м нызэрохьэс. 
Нэхъыбэ дыдэ зратыр я 
щхьэ хуэлэжьэжыну лэ-
жьыгъэ IэнатIэхэр къы-
зэзыгъэпэщхэрщ. Апхуэ-
дэуи, ахъшэр ягъакIуэ 
хъунущ лэжьыгъэ къэ-
гъуэтыным, уней Iуэху-
щIапIэ къызэIухыным, 
нэгъуэщIхэми хуэгъэпса 
Iуэху гъуэхэм. 

Къыхэгъэщыпхъэщ, 
цIыхур псэун щхьэкIэ нэ-
хъ мащIэ дыдэу зы 
мазэм зрикъуну ахъшэм 
и куэдагъыу республи-
кэм щагъэувам нэхърэ 
нэхъ мащIэ къызыхэхъуэ 
унагъуэхэрщ е цIыхухэрщ 
ар зратыр. 

 

Губгъуэ
лэжьыгъэхэм
щоужьэрэкI

Къэбэрдей-Балъкъэ-
рым губгъуэ лэжьы-
гъэхэр, зэрыжаIэу, ма-
хуэ къэс щыщIагъэхуа-
бжьэ зэпытщ: гъавэ 
бэвым хуэгъэпсауэ щы-
Iэ мэкъумэш пIалъэхэм 
тету жылэхэр хащIэ, 
къэкIыгъэхэм щIыгъэ-
пшэрхэр ират.

КЪЭБГЪЭЛЪАГЪУЭ-
МЭ, нобэкIэ, щIыгъэп-
шэр хэр халъхьащ бжьы-
хьэсэр зыхащIа гектар 
мин 61-м, абы щыщу гек-
тар мин 55-м гуэдзщ 
хэтыр.

Республикэм и район-
хэм я губгъуэхэм гъат-
хасэми щоужьэрэкI. Но-
бэкIэ, ар щыхащIащ гек-
тар мини 6,3-м, абы щы-
щу гектар мини 2,8-м - хьэр, 
гектар мин 1,2-м - джэш 
хъурейр, гектар мин 1,8-м 
- джэш хъурей къызэры-
гуэкIыр. КIэртIофыр ха-
щIащ гектар 360-м. 

Мы гъэм гъатхэсэм 
гектар мин 21I4,2-рэ ира-
гъэубыдынущ, абы щы-
щу хьэцэпэцэмрэ джэш 
хъуреймрэ - гектар мини 
152,3-рэ. 

ЩЭУЕЙ  Былэ.

Бахъсэн щIыналъэ администрацэм и ЩIалэгъуалэ 
центрым щекIуэкIащ хэкупсэ унэтIыныгъэ зиIэ щIалэ-
гъуалэ зэхыхьэ. Ар къызэрагъэпэщащ «Урыс щIэин» зэ-
гухьэныгъэм, «Вера сильнее огня» Къэбэрдей-Балъ-
къэр щIыналъэ зэгухьэныгъэм, Урысейм и «Полк 
уахътыншэ» жылагъуэ зэщIэхъееныгъэм и щIыналъэ 
къудамэу КъБР-м щыIэм, СВО-м и волонтёрхэм я ассо-
циацэм. Зэхыхьэм кърихьэлIащ Бахъсэн районым и 
щIалэгъуалэ жыджэрхэмрэ егъэджэныгъэмрэ волон-
тёрствэмкIэ IэщIагъэлIхэмрэ. Ахэр тепсэлъыхьащ тхыдэ 
фэеплъыр хъума зэрыхъуну щIыкIэхэм, иджырей гума-
нитар къалэнхэр гъэзэщIэнымкIэ щIэблэм я пщэ 
къыдэхуэхэм. 

Форумым щызэпкърахащ школакIуэхэм гуманитар 
къалэну зэфIагъэкIхэр. Къызэхуэсахэм жаIащ еджа-
кIуэхэр волонтёр Iуэхухэм хэшэнымкIэ ирагъэкIуэкI 
лэжьыгъэхэр зыхуэдэр. Зэхыхьэм и зы Iыхьэр хухахат 
«Тхыдэ фэеплъ» зи фIэщыгъэ арт-терапием, ахуэдэуи 
утыку кърахьащ егъэджэныгъэ IуэхущIапIэхэм хэкупсэ 
клубхэр къыщызэгъэпэщынымкIэ мастер-классхэр, 
СВО-м и лIыхъужьхэм ятеухуа лекцэхэр.

ЗэIущIэр иуха нэужь, Бахъсэн районым и щIалэ-
гъуалэм СВО-м хэтхэм папщIэ зэхуахьэса гуманитар 
дэIэпыкъуныгъэр яутIыпщащ. Абы ирагъэшащ къабза-
гъэр къызэрызэрагъэпэщ, махуэ къэс къагъэсэбэп 
хьэпшыпхэр, куэдрэ зэIымыхьэ ерыскъыхэмрэ псырэ. 
Абы къегъэлъагъуэ щIыналъэм ис щIалэгъуалэм я 
граждан Iуэху еплъыкIэр зыхуэдэмрэ дзэ Iуэху хэхам хэту 
зи къалэн зыгъэзащIэхэм зыщIагъэкъуэну зэрыхуейм-
рэ.

КъызэгъэпэщакIуэхэм къыхагъэщащ хэкупсэ гъэсэ-
ныгъэмрэ волонтёр дэIэпыкъуныгъэмрэ я IуэхукIэ щIа-
лэгъуалэм купщIафIэу зэрадэлажьэр, апхуэдэуи школ 
жэрдэмхэмрэ волонтёр проектхэмрэ адэкIи зегъэубгъун 
зэрыхуейм и щапхъэ хъуащ зэхыхьэр. 

IЭРЫС  Iэсият. 

Къагъэлъэгъуащ 
зэрыхэкупсэр

«Зыхъумэжыныгъэмрэ 
шынагъуэншагъэмрэ я Iэна-
тIэм къыщытпэщылъ къа-
лэнхэр зэфIэхынымкIи, ап-
хуэдэуи ди хэкум и зыу-
жьыныгъэм ехьэлIа Iуэхухэр 
нэсу гъэзэщIэнымкIи шэсы-
пIэ нэхъыщхьэр урысей эко-
номикэрщ», - щыжиIащ  УФ-м 
и Президент Путин Владимир 
къэралым щекIуэкIыну 
хэхыныгъэхэм шынагъуэн-
шагъэр къыщызэгъэпэ щы -
нымкIэ екIуэкIа зэIущIэм.

ПРЕЗИДЕНТЫМ къыхигъэ-
щащ урысей экономикэр 
илъэс зыбжанэ хъуауэ къэрал 
щIыбымкIэ къикI дэкъузэны-

гъэхэм зэрыхэтыр, апхуэдэу 
щытми, хьэрычэтыщIэхэм я 
нэхъыбэр я къару псори ира-
хьэлIэу зэрылажьэр икIи Iэна-
тIэм ехъулIэныгъэхэр зэры-
щаIэр.

«Абыхэм къагъэлъэгъуащ 
зэрыхэкупсэр. Урысейм и зыу-
жьыныгъэм я гуащIэ зэрыха-
лъхьэным хущIокъу, дзэ Iуэху 
хэхам щыIэ зауэлIхэм, абыхэм 
я унагъуэхэм дэIэпыкъуэгъу 
яхуохъу», - жиIащ къэрал 
УнафэщIым.

ХэщIыныгъэшхуэ 
къахуихьащ

США-мрэ Израилымрэ Iэ-
щэкIэ Ираным зэреуам къэ-
ралым и промышленностым 
хэщIыныгъэшхуэ иритащ 
икIи абы ипкъ иткIи, лэжьа-
пIэншэхэр нэхъыбэ хъункIэ 
шынагъуэ щыIэщ. 

Дунейм
щыхъыбархэр

(КIэухыр. ПэщIэдзэр 1-нэ нап.).

- Республикэм лъэпкъ 80-м щIигъум 
щыщхэр щопсэу. Нэхъыбэр адыгэ, 
 балъкъэр, урыс лъэпкъхэращ. Жыла-
гъуэм и псэукIэр щыдухуэкIэ, те-
гъэщIапIэ дощI лъэпкъхэр я щэнхаб-
зэкIэ зэрызэпэгъунэгъур, абыхэм я 
зэхуэдэ тхыдэр, лъэпкъхэм я хабзэ-
хэм, щэнхабзэм, анэдэлъхубзэм пщIэ 
хуэщIыныр. А лъапIэныгъэ купщIа-
фIэхэр щыгъэбыдащ Къэбэрдей- 
Балъкъэр Республикэм и Конститу-
цэмрэ абы ехьэлIа республикэ закон-
хэмрэ, - къыхигъэщащ Егоровэ Татья-
нэ.

КъБР-м и Парламентым и Унафэ-
щIым жиIащ IэнатIэхэм зэпэшэчауэ 
гъэувыным республикэм гулъытэ хэха 
зэрыщыхуащIыр. Псалъэм папщIэ, 
Къэбэрдей-Балъкъэрым щыпсэу 
лъэпкъ нэхъыщхьэхэм щыщхэр я 
бжыгъэкIэ зэхуэдэу къэрал къулыкъу-
хэм пэрытщ. КъищынэмыщIауэ, 
 КъБР-м и Парламентым Лъэпкъ зэху-
щытыкIэхэмкIэ комитет къыщызэ-
гъэпэщащ, щIыналъэр зей лъэпкъи-
щым къабгъэдэкI депутатхэр хэту. Ко-
митетыр зэрыщыIэм Iэмал къарет 
лъэпкъ псоми я сэбэп зыхэлъхэр 
зэкIэлъыгъэкIуауэ республикэм и хаб-
зэубзыху IуэхущIапIэм къызэригъэпэ-
щыну.

- Къэбэрдей-Балъкъэрым щагъэза-
щIэ Iуэхухэм я лъабжьэр лъэпкъхэм я 
хабзэхэмрэ щэнхабзэмрэщ. Абы и ща-
пхъэщ пасэрей кавказ хабзэхэм те-
щIыхьа «Зэныбжьэгъугъэ» Iуэхур. Абы 
ипкъ иткIэ, ныбжьыщIэхэр нэгъуэщI 
лъэпкъхэм щыщ я ныбжьэгъухэм я 

унагъуэхэм кIуэурэ пIалъэкIэ щопсэу. 
Нэрылъагъу хъуащ а Iуэхум и фIа-
гъыр, икIи тфIэкъабылт абы хуэдэу 
щIыналъэм нэхъ къехъулIэхэр псори 
щызэхуэхьэса бжыгъэ платформэ 
къызэгъэпэщыныр, - къыхигъэщащ 
Егоровэм.

КъБР-м и Парламентым и Унафэ-
щIым дыщIигъуащ лъэпкъ-щэнхабзэ 
центрхэм ядэлэжьэнми мыхьэнэшхуэ 
зэриIэр. Гулъытэ хэха зыхуащIхэм 
ящыщщ Къэбэрдей-Балъкъэрым ис 
лъэпкъхэм я бзэхэр хъумэнымрэ зе-
гъэужьынымрэ. Иужьрей илъэси-
плIым и закъуэ анэдэлъхубзэхэмкIэ 
зэреджэ тхылъ мин 345-м щIигъу къы-
дагъэкIащ.

- Республикэм дин нэхъыщхьэу тIу 
щаIыгъщ - ислъамымрэ чыриста-
нымрэ. ТIури хъарзынэу зэдогъуэ-
гурыкIуэ, къэрал IуэхущIапIэхэм ядо-
лажьэ, - пищащ Егоровэм. - Къэбгъэ-
лъагъуэмэ, дунейпсо Хъуромэ егъэ-
джэныгъэхэм теухуауэ илъэс къэс 
Парламентым щедгъэкIуэкI зэIущIэ-
хэм къыхохьэ чыристанхэм я мыза-
къуэу, нэгъуэщI дин зыIыгъхэри, щIы-
налъэ унафэщIхэри, жылагъуэ лэ-
жьакIуэхэри, щIэныгъэлIхэри. Ар 
куэд кIэ сэбэп мэхъу жылагъуэр адэкIи 
зэкъуэувэным. Иужьрей илъэсхэм 
хэпщIыкIыу щIагъэхуэбжьащ цIыхур 
къэзыгъэщIам, и къалэнымрэ мыхьэ-
нэмрэ ехьэлIауэ щIэныгъэ егъэгъуэ-
тыным. АбыкIэ къалэн хэха иIэщ ди 
республикэм къыщызэрагъэпэща 
Кавказ Ищхъэрэ Ислъам университе-
тым. Дин Iуэхухэм къищынэмыщIа, 
нобэрей зэманым цIыхухэм ди щыIэ-
кIэ-псэукIэр нэхъыщхьэу зыгъэбел-

джылы гупсысэр зэхуэдэным абы гу-
лъытэ щыхуащI. Шэч къытесхьэр-
къым Урысейм и лъэпкъхэм я зэ-
къуэтыныгъэм и илъэсым Кавказ 
Ищхъэрэми къэралым и нэгъуэщI 
щIыналъэхэми ди зэныбжьэгъу-
гъэмрэ зэкъуэтыныгъэмрэ аргуэру зэ 
щыхьэт дызэрытехъуэфынум.

 УФ-м и хабзэубзыхухэм я Советым и 
зэIущIэхэм хыхьэу ирагъэкIуэкIащ 
«Урысей къэрал тхыдэ архивым и 
дэфтэрхэм парламентаризмэм и тхы-
дэр къызэрыщыхьар. Урысейм Къэ-
рал Думэр къызэрыщызэрагъэпэщрэ 
илъэси 120-рэ щрикъум ирихьэлIэу» 
гъэлъэгъуэныгъэр.

УФ-м и сенаторхэр, Къэрал Думэм и 
депутатхэр, щIыналъэхэм я хабзэуб-
зыху зэхуэсхэм я лIыкIуэхэр хэту, УФ-м 
и хабзэубзыхухэм я Советым и ко-
миссэхэм я зэIущIэхэр щекIуэкIащ 
Таврическэ уардэунэм. Социальнэ 
IуэхухэмкIэ комиссэм и зэIущIэм 
щытепсэлъыхьащ къэралым и цIыху 
бжыгъэм къыхэхъуэнымрэ унагъуэ-
хэм защIэгъэкъуэнымрэ епха лэжьы-
гъэхэр зэрагъэзащIэм, абыхэм ятеу-
хуауэ щыIэ гугъуехьхэм. 

А махуэм Къэбэрдей-Балъкъэр Рес-
публикэм и Парламентымрэ Чуваш, 
Мурманск щIыналъэхэмрэ я хабзэуб-
зыху IуэхущIапIэхэм зэгурыIуэныгъэ-
хэр зэращIылIащ.

Дэфтэрхэм Iэ щIадзащ КъБР-м и 
Парламентым и УнафэщI Егоровэ Та-
тьянэ, Чуваш Республикэм и Къэрал 
Советым и УнафэщI Черкесов Ле-
онид, Мурманск щIыналъэм и Думэм 
и УнафэщI Дубовой Сергей сымэ.

ЗэгурыIуэныгъэхэм ятеухуауэ Его-

ровэ Татьянэ жиIащ: «Нобэ Чуваш 
Республикэм и къэрал Советымрэ 
Мурманск щIыналъэм и Думэмрэ 
дазэ рыдэлэжьэну зэгурыIуэныгъэхэм 
Iэ щIэддзащ. Псом япэу а дэфтэрхэр 
зытелэжьэнур ди щIыналъэхэм хаб-
зэубзыху лэжьыгъэр адэкIи ще-
гъэфIэкIуэнырщ. Апхуэдэуи Iуэхугъуэ 
зэмылIэужьыгъуэ куэдкIэ дызэдэ-
лэжьэну ди мурадщ. Къэралым и ищ-
хъэрэ-къухьэпIэ щIыналъэ нэхъы-
щхьэ хэм ящыщщ Мурманск. Абы и 
бдзэжьей гъэхъукIэр Урысейм и щIы-
налъэ псоми щафIэгъэщIэгъуэнщ. 
Чувашием, Къэбэрдей-Балъкъэрми 
хуэдэу, и экономикэм и IэнатIэ нэ-
хъыщхьэщ мэкъумэшыр. Абы теухуа-
уэ дызэдэлэжьэныр щIэщхьэпэри 
аращ. Урысейм и лъэпкъхэм я зэкъуэ-
тыныгъэм и илъэсым ди щIыналъэхэм 
яку дэлъ тхыдэ-щэнхабзэ, хэкупсэ 
зэпыщIэныгъэхэр дгъэбыдэным мы-
хьэ нэшхуэ иIэщ. Къэбэрдей-Балъ-
къэрым щыщ адмирал Головко Арсе-
ний Григорий и къуэр Хэку зауэшхуэм 
и илъэсхэм Ищхъэрэ флотым и 
унафэщIу щытащ. Абы и унафэм 
щIэту, флотыр хэтащ Мурманскрэ Со-
вет Заполярье псомрэ хъумэным. 
Къэбэрдей-Балъкъэрым и унафэщI-
хэм къалэн нэхъыщхьэу зыхуагъэу-
выжхэм щыщщ республикэм ис 
лъэпкъхэм я щэнхабзэр, хабзэр, бзэ-
хэр хъумэнымрэ зегъэужьынымрэ. 
Абы и лъэныкъуэкIэ Чувашием хузэ-
фIэкIхэр къэтщIэну тфIэщIэщыгъуэщ. 
Шэч къытесхьэркъым, нэгъуэщI 
Iуэхухэми ехьэлIауэ дызэдэлажьэмэ, 
ди цIыхухэм яфI зыхэлъ куэд къы-
зэрыдэкIуэнум». 

Лъэпкъхэр мамыру, зэгурыIуэу, пщIэ зэхуащIу
зэрыпсэур КъБР-м и зыужьыныгъэм и лъабжьэщ

шым, кабель продукцэм, ав-
тотранспортым ирахьэлIэ 
пкъыгъуэхэм кIэрыхуащ. 

2026 гъэм и япэ мазищым 
къриубыдэу республикэм 
щаIэтащ псэупIэу 888-рэ, 
абы щыщу унагъуэхэм - 881-
рэ. ФэтэрыщIэу псори зэхэту 
1414-рэ яухуащ. ПсэупIэу 
яIэтар псори зэхэту метр 
зэбгъузэнатIэ мини 148,4-рэ 
хъуащ икIи нэгъабэ и 
апхуэдэ пIалъэм щыIа бжы-
гъэхэм нэхърэ процент 32,8-
кIэ нэхъ мащIэщ ар. Абы 
щыщу унагъуэхэм ейр метр 
зэбгъузэнатIэу мини 116,3-
рэ мэхъу. Ари процент 45,9-
кIэ нэхъ мащIэщ 2025 гъэм 
и япэ мазищым яхузэфIэ-
кIам нэхърэ. Фэтэр куэду 
зэхэт псэупIэхэр зыухуэ 
IуэхущIапIэхэм яIэтам яубы-
дащ метр зэбгъузэнатIэу 
мин 32,1-рэ. Нэгъабэ и 
апхуэдэ пIалъэм ар зэры-
хъуар метр зэбгъузэнатIэ 
мини 5,9-рэщ. 

Къуажэ щIыпIэхэм щау-
хуащ псэупIэу псори зэхэту 
метр зэбгъузэнатIэ мин 
78,4-рэ е 2025 гъэм и щIы-
шылэм - гъатхэпэм щыIа 
бжыгъэхэм нэхърэ процент 
45,5-кIэ нэхъ мащIэ. 

Къапщытэж пIалъэм 
 къриубыдэу мэкъумэш про-
дукцэу къыщIагъэкIащ сом 
меларди 9,0 и уасэ е нэгъа-
бэ и апхуэдэ пIалъэм щыIа 
бжыгъэхэм проценти 103,8-
кIэ хуэкIуэу. 

2026 гъэм мэлыжьыхьым 
и 1-м ирихьэлIэу, нэгъабэ и 
апхуэдэ пIалъэм щыIа бжы-
гъэхэм ебгъапщэмэ, мэкъу-
мэш, фермер, уней Iуэху-
щIапIэхэмрэ унагъуэхэмрэ 
зэхэту Iэщрэ джэдкъазу яIы-
гъащ: Iэщышхуэу мин 273,5-
рэ (2025 гъэм мэлыжьы-

хьым и 1-м ирихьэлIэу - мин 
280,1-рэ), абы щыщу жэму 
мини 141,7-рэ (мини 144,2-
рэ), кхъуэуэ - мини 2 (мини 
2), мэлрэ бжэну - мин 423,9-
рэ (мин 447,3-рэ), джэдкъа-
зу - мелуани 4,5-рэ (мелуани 
4,4-рэ). 

А пIалъэм къриубыдэу 
Iэщрэ джэдкъазу республи-
кэм щаIыгъам щыщу Iэщы-
шхуэм и процент 72,2-р, 
жэмым и процент 67,5-р, 
кхъуэм и процент 99,2-р, 
мэлымрэ бжэнымрэ я про-
цент 47,2-р, джэдкъазым и 
процент 40,9-р унагъуэхэм 
ейщ. 

Республикэм и мэкъумэш, 
фермер, уней IуэхущIа-
пэхэмрэ унагъуэхэмрэ зэ-
гъу сэу 2026 гъэм и 
щIышылэм - гъатхэпэм лы-
рэ джэдкъазылу къалэ-
жьащ (псэууэ шэчауэ) тонн 
мин 26,9-рэ. Нэгъабэ и 
апхуэдэ пIалъэм щыIа бжы-
гъэхэм нэхърэ проценти 5,1-
кIэ нэхъыбэщ ар. Гъэшу къа-
шащ тонн мини 102,3-рэ 
(процент 1,6-кIэ нэхъыбэщ), 
джэдыкIэу кърахащ мелуан 
46,0-рэ, (проценти 3,3-кIэ 
нэхъыбэщ).

Мэкъумэш, фермер, уней 
IуэхущIапIэхэм гъэшымрэ 
джэдыкIэмрэ я куэдагъым 
хагъэхъуащ. ЖыпIэнурамэ, 
къапщытэж пIалъэм къри-
убыдэу зы жэмым хуэзэу 
гъэшу къыщIашар килог-
рамм 1508-рэ хъуащ. Илъэс 
блэкIам и япэ мазищым 
щыIар килограмм 1483-
рэщ. Зы джэдым хуэзэу 
джэдыкIэу кърахащ 51-рэ. 
2025 гъэм и щIышылэм - 
 гъатхэпэм ар зэрыхъуар 45-
рэщ.

ХЬЭЩЫКЪУЕЙ Олег.

«ASSOCIATED Press» агент-
ствэм къызэритамкIэ, абы 
щыгъуэм Ираным и завод мин 
бжыгъэхэр зэтракъутащ. Лей 
зытехьахэм ящыщщ хущхъуэ 
щащI IуэхущIапIэ нэхъ ин 
дыдэр, оптикэ, химие продук-
цэхэр, цемент, дзэхухэкIхэр 
къыщIэзыгъэкI заводхэр. 
ХэщIыныгъэшхуэ ягъуэтащ 
жыр щагъэж, щIыдагъэм еп-
хауэ лажьэ IуэхущIапIэхэм. 
Абыхэм лэжьыгъэхэр къыщы-
зэтрагъэувыIащ.

Агентствэм къызэригъэлъа-
гъуэмкIэ, а зэпэщIэувэны-
гъэм и зэранкIэ республикэм 
лэжьапIэншагъэм зыщиу-
бгъуащ, цIыху мелуанхэр Iэна-
тIэншэу къэнащ, кIуэ пэтми 
абыхэм къахэхъуэнущ. Эконо-
мистхэм зэрыжаIэмкIэ, 
цIыхухэм я ахъшэ гъэтIылъы-
гъэхэр тхьэмахуэ зыбжанэм 
къриубыдэу зэтекIынущ.

Щапхъэ  нэс

«Правительствэм хухах 
сыхьэтым» хыхьэу, респуб-
ликэм и хабзэубзыху Iуэху-
щIапIэм и Президиумым и 
зэIущIэм щытепсэлъыхьащ 
«Къэралым и технологие 
зыужьыныгъэмрэ бжыгъэ-
хэр зи лъабжьэ экономи-
кэрэ» лъэпкъ Iуэхур Къэбэр-
дей-Балъкъэрым зэрыща-
гъэзащIэм.

ЗЭIУЩIЭР къыщызэIуихым, 
КъБР-м и Парламентым и 
УнафэщI Егоровэ Татьянэ 
къыхигъэщащ къаIэта Iуэхур 
УФ-м и Президентым «2030 
гъэ пщIондэ УФ-м зегъэу-
жьынымкIэ мурадхэмрэ 2036 
гъэ хъуху къапэщылъымрэ те-
ухуауэ» къыдигъэкIа унафэм 
къыщыгъэлъэгъуахэр зэгъэ-
хъулIэным зэрыхуэунэтIар.

- Проектыр «Бжыгъэ эконо-
микэ» лъэпкъ Iуэхум къыпы-
зыщэщ. Ари сэбэп хуэхъуат ди 
экономикэм, цIыхухэм я 
псэукIэм зезыгъэужь IэнатIэ 
нэхъыщхьэхэм бжыгъэхэр я 
лъабжьэ щIыным, къэра-
лымрэ хьэрычэт Iуэхумрэ 
зэрызэдэлажьэр егъэфIэ-
кIуэным, ИнтернеткIэ къызэ-
гъэпэщыным, къэрал Iуэхут-
хьэбзэ куэд электроннэу 
цIыхухэм яIэрыгъэхьэным 
теу хуауэ, - жиIащ Егоровэм.

Абы къызэхуэсахэм ягу къи-
гъэкIыжащ КъБР-м и Iэта-
щхьэ КIуэкIуэ Казбек КъБР-м 
и Парламентым илъэс къэс 
Зэрызыхуигъазэм къызэры-
щыхигъэщар щIыналъэхэм 
бжыгъэм тещIыхьа экономи-
кэм зэрызыщрагъэужьыр 
къыщапщытам республикэр 
увыпIэ 20-кIэ къызэрыдэкIуэ-
теяр. 

- Ди мурадыр зыIэрыд-
гъэхьа лъагапIэр тIыгъын къу-
дейракъым, атIэ къэухь Iэ-
рыщIымрэ бжыгъэ технологи-
ехэмрэ ятеухуауэ зыужьыны-
гъэшхуэ зыIэрыдгъэхьэнырщ, 
- пищащ къэпсэлъам. - Пар-
ламентым гулъытэ хэха хуещI 
республикэм и бжыгъэ 
зыужьыныгъэм. Абы и лъэны-
къуэкIэ къэпщытэныгъэхэр 
идо гъэкIуэкI, хабзэр идогъэ-
фIакIуэ. «Бжыгъэхэр зи лъаб-
жьэ экономикэ» лэжьыгъэр 
гъэкIуэтэнымкIэ къалэныш-
хуэ ягъэзащIэ цIыхухэм къэ-
рал Iуэхутхьэбзэхэр щыхуащIэ 
центрхэм. Абыхэм къэрал 
Iуэхутхьэбзэхэр электроннэу 
къыпIэрыхьэныр къызэрагъэ-
пэщ, ИИ-р дэIэпыкъуэгъу ящI, 
дэфтэрхэм зэрелэжь псын-
щIагъымрэ шынагъуэнша-
гъэмрэ хагъахъуэ.

Iуэхум теухуауэ зэIущIэм 

Мурадхэр IуэхукIэ щIагъэбыдэ

къыщыпсэлъащ КъБР-м 
Бжы гъэхэр зи лъабжьэ зыу-
жьыныгъэмкIэ, зэпыщIэ ны-
гъэхэмрэ хъыбарегъащIэ Iэ-
малхэмкIэ и министр Бозий 
Аскэр. 

«Къэралым и технологие 
зыужьыныгъэмрэ бжыгъэхэр 
зи лъабжьэ экономикэрэ» 
лъэпкъ Iуэхум ипкъ иткIэ, 
Къэбэрдей-Балъкъэрым щIы-
налъэ проектищ щагъэзащIэ: 
«Социальнэ IэнатIэхэм я бжы-
гъэ платформэхэр», «Бжыгъэ 
къэрал управленэ», «Ди 
къэралым и унафэхэр». 

Япэр хуэунэтIащ Iуэхутхьэб-
зэхэр электроннэу зэры-
хуащIэм и фIагъыр егъэфIэ-
кIуэным елэжьыным, цIыху-
хэм зэрадэлажьэ бжыгъэ Iэ-
малхэм зегъэужьыным, 
лъэ пощхьэпохэр гъэкIуэ-
дыным.

«Бжыгъэ къэрал управле-
нэ» Iуэхум ипкъ иткIэ, цIыху-
хэм я дежкIэ мыхьэнэшхуэ 
зиIэ къэрал, муниципальнэ 
Iуэхутхьэбзэхэр зэраIэрагъэ-
хьэ щIыкIэр ирагъэфIакIуэ.

«Ди къэралым и унафэхэр» 
хуэгъэпсащ къэралым техно-
логие лъагэхэр, зыми емы-
лъы тауэ, зригъэхъулIэным.

ЗэIущIэм хэтахэр едэIуащ 
министерствэм иригъэкIуэкI 
Iуэхухэм, цIыхухэм зыкъы-
щыхуагъазэ платформэм и 
лэжьыгъэм, хъыбарегъащIэ 
шынагъуэншагъэм, нэгъуэщI-
хэми.

ЗэIущIэм къыщыпсэлъащ 
КъБР-м къэрал, муниципа-
льнэ Iуэхутхьэбзэхэр яхуэ-

щIэнымкIэ Къалэн куэд ща-
гъэзащIэ центрым и унафэщI 
АфIэунэ Аслъэн. Ар тепсэ-
лъыхьащ IэнатIэм зэрызи-
ужьым, я Iуэхутхьэбзэхэр 
цIыхухэм зэрыIэрагъэхьэм.

Къыхэгъэщыпхъэщ 2025 
гъэм центрым Iуэхутхьэбзэ 
мин 884-м нэблагъэ цIыхухэм 
зэрахуищIар. Къэрал къа-
лэныр блэкIа илъэсым про-
центи 114-м щIигъукIэ игъэ-
зэщIащ центрым.

Къыхагъэщащ КъБР-м и 
МФЦ-мрэ цIыхухэмрэ техно-
логие лъагэ Iэмэпсымэхэм -
кIэ зэпащIэну зэрамурадыр. 
Къалэн нэхъыщхьэхэм ящы-
щу къагъэлъэгъуащ цIыхум и 
дэфтэрхэр электроннэу ща-
хъумэ бжыгъэ ID-сервисыр 
зэтраухуэныр. Абы и фIы-
гъэкIэ, цIыхум етIуанэу Iуэху-
щIапIэм щытригъазэкIэ, тхы-
лъымпIэкIэ дэфтэрхэр имыхь-
ми хъунущ. Къищы нэмы щIа-
уэ, МФЦ-м зэрызы хуа гъазэ 
лъэIухэр МАХ мессенджерым-
кIэ ирагъэхь хъууэ къызэ-
гъэпэщыным йолэжь.

Егоровэ Татьянэ жиIащ 
иджыблагъэ КъБР-м и Iэта-
щхьэм и деж Къэухь IэрыщI 
технологиехэм зегъэужьы-
ным, гъащIэм хэпщэным те-
ухуауэ Комиссэ къызэрыщы-
зэ рагъэпэщар. Ар щIэупщIащ 
сыт хуэдэ унэтIыныгъэхэр япэ 
игъэщыпхъэу къилъытэми.

Бозий Аскэр апхуэдэу плIы 
къигъэлъэгъуащ: медицинэр, 
егъэджэныгъэр, шынагъуэн-
шагъэр, къэрал IуэхущIапIэ-
хэм я лэжьыгъэр. Абы къыхи-

гъэщащ бжыгъэ Iэмэ псы мэ-
щIэхэр къэгъэсэбэпыным рес-
публикэр зэрыхуэхьэ зы рыр.

КъБР-м и Парламентым 
Лъэпкъ зэхущытыкIэхэмкIэ и 
комитетым и унафэщIхэм яз, 
ЛэжьыгъэмкIэ, социальнэ 
 политикэмкIэ, узыншагъэр 
хъумэнымрэ ветеранхэм я 
IуэхухэмкIэ комитетым и 
унафэщIым и къуэдзэ Без-
годькэ Владимир къигъэлъэ-
гъуащ кибершынагъуэнша-
гъэм елэжьыным мыхьэнэ ш-
хуэ зэриIэр. Абы зэIущIэм хэт-
хэм ягу къигъэкIыжащ 
гъэп цIагъэм пэщIэтынымкIэ 
хабзэубзыху Iуэху зыбжанэ 
къызэращтар, арщхьэкIэ 
цIыхухэр, псом хуэмыдэу нэ-
хъыжьхэр, абы щыхъумэным 
иджыри къару ирахьэлIэн 
зэрыхуейр.

КъБР-м и Парламентым 
Мэкъумэш IуэхухэмкIэ, щIы-
уэпсыр къэгъэсэбэпынымкIэ, 
экологиемрэ дыкъэзыухъу-
реихь дунейр хъумэнымкIэ и 
комитетым и унафэщIым и 
 къуэдзэ Щхьэгъэпсо Сэфар-
бий бжыгъэ платформэхэр 
ягъэлэжьэн хуейуэ зэры-
хуагъэувым и гугъу щищIым, 
абы егъэджакIуэхэм я лэжьы-
гъэр нэхъ хьэлъэ зэрищIыр 
къигъэлъэгъуащ. Депутатым 
къыхигъэщащ нобэ егъэ-
джакIуэхэм тхылъымпIэ зэ-
гъэзэхуэным зэманышхуэ 
зэрытрагъэкIуадэр: электрон 
дневникхэм елэжьыным 
къыщыщIэдзауэ ирагъэкIуэкI 
дерсхэр зыхуэдэнур ятхын 
зэрыхуейм щыщIэкIыжу. Ар 

лъэIуащ егъэджакIуэхэм я 
 къалэнхэр нэхъ тынш зэры-
щащIыфыну Iэмалхэр ягъэ-
белджылыну.

Бозийм жиIащ дызэрыт 
илъэсым Къэбэрдей-Балъ-
къэрыр «Си еджапIэ» феде-
ральнэ платформэр щылэ-
жьэну щIыналъэхэм зэрыха-
гъэхьар. Абы бжьыхьэм елэ-
жьын щIрагъэдзэнущ, икIи 
егъэджакIуэхэм я Iуэхур нэхъ 
тынш зэращищIынур етIанэ-
гъэ нэрылъагъу къищIыну 
тращIыхь.

ЗэIущIэм хэтахэр тепсэ-
лъыхьащ Налшык къалэн 
куэд щагъэзащIэ и центрхэм 
чэзухэр зэрыщагъэмащIэ Iэ-
малхэм, IэщIагъэлIхэм я бжы-
гъэм зэрыхэщIым и щхьэусы-
гъуэхэм, нэгъуэщIхэми.

КъБР-м и Парламентым 
ПромышленностымкIэ, тран-
спортымкIэ, связымрэ гъуэгу 
IэнатIэмкIэ и комитетым и 
унафэщI Къалмыкъ Марат 
къыхигъэщащ Iуэхур зи нэIэм 
щIэт министерствэмрэ МФЦ-
мрэ я лэжьыгъэм республи-
кэм и экономикэмрэ социа-
льнэ IэнатIэмрэ бжыгъэ и 
лъэныкъуэкIэ зегъэужьыным 
къалэнышхуэ зэрагъэзащIэр, 
ИИ-мрэ технологие лъагэ хэм-
рэ ехьэлIауэ «Къэралым и тех-
нологие зыужьыныгъэм рэ 
бжыгъэхэр зи лъабжьэ эконо-
микэ» лъэпкъ Iуэхур гъэ зэщIа 
хъуным къагъэлъэгъуа Iуэху-
хэмрэ щхьэпэну къызэри-
лъытэр.

ЗэIущIэм щыжаIам теухуауэ 
КъБР-м и Парламентым и Пе-
зидиумым унафэ къищтащ.

* * *
Президиумым и зэIущIэм 

депутатхэр щыхэплъащ  мэ къу-
мэш IэнатIэм зегъэу жьыным, 
бдзэжьей ещэным, псы хъу-
гъуэфIыгъуэхэр хъу мэным, 
УФ-м административнэ хаб-
зэхэр къызэпызыуд хэмкIэ и 
Кодексым, УФ-м и ЩIы ко-
дексым, нэгъуэщIхэми ехьэ-
лIа федеральнэ законхэм я 
проектхэмрэ къэралым и щIы-
налъэхэм я хабзэубзыху Iуэху-
щIапIэхэм я жэрдэмхэм рэ.

Жылагъуэ шынагъуэнша-
гъэмрэ Iулъхьэм пэщIэтыным-
кIэ комитетым и унафэщI 
Кривко Михаил и лэжьэгъухэр 
щигъэгъуэзащ «КъБР-м и 
зэзыгъэкIуж хеящIэхэм яте-
ухуауэ» республикэ законым 
теухуауэ Къэбэрдей-Балъ-
къэрым и Парламентым и 
Президиумым и чэнджэщхэр 
зэрагъэзащIэм.

КъБР-м и Парламентым 
и пресс-IуэхущIапIэ.

уфауэ щыщытынущ. Хуабэр 
махуэм градус 15 - 16, жэщым 
градуси 6 - 8 щыхъунущ. 

Къытхэхъуащ
Вэсэмахуэ республикэм 

къыщалъхуащ сабий 19: 12-р 
хъыджэбз цIыкIущ, 7-р щIа-
лэщ. 

Дыгъуасэ - сабий 16: 3-р 
хъы джэбз цIыкIущ, 13-р щIа-
лэщ. 

Мэлыжьыхьым зэрыщIи-
дзэрэ щIыналъэм дунейм 
къыщытехьащ сабий 673-рэ, 
илъэсым и пэщIэдзэм ще-
гъэжьауэ 2977-рэ.

Къапщытэж
пIалъэм   къриубыдэу

Мэлыжьыхьым и 30,
махуэку

Джазым и дунейпсо ма-
хуэщ 

Урысейм и МафIэсгъэун-
кIыфIхэм я махуэщ 

1949 гъэм къалъхуащ биоло-
гие щIэныгъэхэмкIэ доктор, 
КъБКъМУ-м и профессор, 
 КъБР-м щIэныгъэхэмкIэ 
щIыхь зиIэ и лэжьакIуэ Дзу 
Руслан. 

1953 гъэм къалъхуащ фило-
логие щIэныгъэхэмкIэ доктор, 
КъБКъУ-м и профессор Що-
джэнцIыкIу Нинэ. 

Дунейм и щытыкIэнур
«pogoda.yandex.ru» сайтым 

зэритымкIэ, республикэм 

Къэбэрдей-Балъкъэрым 
и «Iуащхьэмахуэ» курор-
тым хьэщIэщ къыщызэIуа-
хащ, «Cosmos Эльбрус Ли-
прус Лагерь» фIэщыгъэр 
иIэу. Ар зыхуэгъэпсар аль-
пинистхэмрэ къуршхэм зы-
щызыгъэпсэху туристхэм-
рэщ. ХьэщIэщыр лэ жьэ-
нущ «Cosmos Hotel Group» 
компанием и нэIэ щIэту.

«УХУЭНЫГЪЭР бгы-
щхьэм тетщ, метр 3912-м 
хуэзэу, «Гарабаши» стан-
цым пэгъунэгъуу. Ар зэIуха-
уэ щытынущ альпинистхэм 
я лъэхъэнэм къриубыдэу - 
мэлыжьыхьым щегъэжьауэ 
фокIадэм нэсыху. Абы нэ-
хъыбэу къыщызэтеувыIэ-

нур альпинист IэщIагъэр 
зи лэ жьыгъэхэмрэ бгы-
щхьэ хэм зыщагъэпсэху-
ныр зыфIэфI туристхэм-
рэщ», - щыжаIащ компа-
нием.

ХьэщIэщым и модульнэ 
пэшхэм хэтщ хьэкухэр, зы-
гъэпскIыпIэхэр, зытIэщIы-
пIэхэр, щхьэгъубжэшхуэ-
хэр хэлъщ, къуршхэм хуиту 
уахэплъэн хуэдэу. Гъуэ лъы-
пIэхэр псори зэхэту 34-рэ 
мэхъу. Апхуэдэуи, абы иIэщ 
кафе-шхапIэ, щыгъынхэр 
щагъэгъущыж пэш, интер-
нетри къыщеубыд.

ХьэщIэщым ихъурея-
гъыр жэщкIэ къызэщIэгъэ-
нахуэ, шынагъуэншагъэм 
хуэщIа Iэмэпсы мэхэмкIи 
къызэгъэ пэщащ. 

«Cosmos Hotel Group» 
компанием мыр и 47-нэ 
хьэщIэщщ.

ХЬЭЩОКЪУЭ  Алыдж.

Бгыщхьэм
къыщызэIуах

КIэщIу



Щэхушхуэ ехъумэ

«Махуэкум» и къыдэкIыгъуэр
зыгъэхьэзырар

ФЫРЭ  Анфисэщ.

ГъэмэщIэн
хуейкъым

Зыми емыщхь
къэкIыгъэ

Мажьэм  щхьэц  дэлъмэ…

Политик цIэрыIуэм и гупсысэхэр

НИУ ВШЭ-м иригъэкIуэкIа 
къэхутэныгъэм кърикIуа-
хэм япкъ иткIэ, IэщIагъэлI 
ныбжьыщIэхэм я процент 
35-м нэблагъэм зыпэрыт Iэ-
натIэм къыщамыгъэсэбэп 
«щIэ ныгъэ лей» яIэу къы-
щIэкIащ. Ар къытра дза 
нэужь, псори ирипсэлъэн 
щIадзащ. Иджы Iуэхур зы-
Iутыр хэзыщIыкIхэм зэпкъ-
рах. Апхуэдэу Бэрбэч Хь. М. 
и цIэр зезыхьэ Къэбэрдей-
Балъкъэр къэрал универ-
ситетым и ректор, профес-
сор Алътуд Юрэ КъБКъУ-м 
и егъэджэныгъэ програм-
мэхэм я купщIэмрэ ар зэ-
рекIуэкI пIалъэр гъэмэщIэн 
хуей-хуэмеймрэ теухуа и 
гуп сысэхэр утыку къри-
хьащ. 

КЪЭХУТЭНЫГЪЭР ирагъэ-
кIуэкIащ Урысейм Лэжьы-
гъэмрэ социальнэ зыу жьы-
ныгъэмкIэ и министерст-
вэмрэ Рострудымрэ, «Еджа-
пIэр къэзыуххэр лэжьапIэ 
гъэувыным кIэ лъып лъын» 
программэм ипкъ иткIэ. Ахэр 
зыдэлэжьар бакалавриатым 
е специалитетым я програм-
мэхэмкIэ щIэныгъэ нэхъыщ-
хьэ 2021 - 2023 гъэхэм зэзы-
гъэгъуэта, магистратурэм е 
аспирантурэм зи еджэным 
щы пы зымыща, зи ныбжьыр 
илъэс 18 - 29-м итхэрщ. «ЩIэ-
ныгъэ лейм» къэпщы такIуэ-
хэм кърагъэкIыр лэжьакIуэр 
зыпэрыт IэнатIэм е къу лы-
къум къыщимыгъэсэбэп 
щIэ ныгъэ иIэ нырщ. Апхуэдэ 
щIэныгъэ нэхъыбэ ябгъэ-
дэлъу къалъытащ хьэщIэщ 
гъэлэжьэнымрэ цIыхухэр 
гъэшхэнымрэ епха хьэ ры чэ-
тыщIэ Iуэхухэм (процент 
 64-рэ), транспортым епха Iэ-
натIэ Iутхэм (процент 62-рэ), 
финансхэмрэ страхованэм-
рэ (процент 59-рэ), сатум 
(процент 55-рэ) хуеджахэм.

Зэрырагъаджэ пIалъэр 
бгъэ мащIэ хъу нымрэ мы-
хъунымрэ е егъэджэныгъэ 
дисциплинэхэр нэхъ мащIэ 
щIын хуеймрэ-хуэмеймрэ 
 теухуауэ Алътуд Юрэ къы-
хигъэ щхьэхукIащ апхуэдэ 
унафэр къемызэгъыу къызэ-
рыпщыхъур. Абы къызэри-

Ди республикэм иджы япэу щекIуэкIащ 
«Жириновскэм и еджэныгъэхэр» Iуэхур. 
Ар теухуауэ щытащ урысей политик цIэ-
рыIуэр къызэралъхурэ мэлыжьыхьым и 
25-м илъэс 80 зэрырикъум. Зэхыхьэм 
щызэпкърахащ Жириновскэм и акъылым 
и жанагъыр, и гупсысэхэр здынэсыр, по-
литикэм къыщыхъуну-къыщыщIэнухэри 
къищIэфу зэрыщытар.

ЛДПР-м и фракцэу Къэбэрдей-Балъкъэр 
Республикэм и Парламентым щыIэм и уна-
фэщI Безгодькэ Владимир зэрыжиIамкIэ, 
«Жириновскэм и еджэныгъэхэр» зыхуэу-
нэтIар Iуэху гугъухэр зэфIэхыным, къызэ-
рымыкIуэ унафэхэр къыхэлъхьэным щы мы-
шынэу щыта цIыхум и нэкIэ политикэ иным 
хэплъэнырщ, бэр хэгъэгъуэзэнырщ. 

Къызэхуэсахэр тепсэлъыхьащ ЛДПР-р 
къызэзыгъэпэща политикышхуэм Урысей-
мрэ КъухьэпIэмрэ я зэхущытыкIэхэр зы хуэ-
кIуэнур, КъуэкIыпIэ Гъунэгъум щыщыIэ щы-
тыкIэр, геополитикэ унафэхэм къарикIуахэр 
ипэ иту къищIэфу, зэпкърихыфу зэрыщытам.

«Жириновский Владимир политик телъы-
джэт, цIыхубэр зригъэдэIуэфу. Псалъэ, гу-
шыIэ гуащIэкIэ, гупсысэ шэрыуэкIэ гъэнщIа 
и къэпсэлъэныгъэхэр напIэзыпIэм зэбгра-
хырти, псэлъафэ зырызу ирахьэжьэрт, поли-
тикэм пэжыжьэхэри къыдихьэхыу. Мы хьэ-
нэшхуэ иIэщ абы, зэ еплъыгъуэкIэ зэщIэ-
гъэстакIуэу къыпщыхъуу, къиIуатэу щыта 
гупсысэхэр иужькIэ гъащIэм щыщ Iыхьэ 

 хъууэ зэрыщытар къыдгурыIуэну», - къыхи-
гъэщащ Безгодькэ Владимир щIалэгъуалэм 
щепсалъэм.

Гулъытэ хэха хуащIащ Жириновский Вла-
димир къэралым и къэкIуэнур зрипх щIалэ-
гъуалэм сыт щыгъуи и нэIэ ятету зэрыщытам. 
1999 гъэм абы Москва къы щызэригъэпэщащ 
Дунейпсо цивилизацэ хэмкIэ институт, поли-
тикыр дунейм ехыжа нэужь, абы и цIэр фIа-
щыжащ. Жириновскэр езыр студентхэм 
епсалъэрт, лекцэхэм къа хуеджэрт, уеблэмэ, 
нэхъ зэчиифIэхэм Iэмал яритащ Къэрал 
Думэм лэжьыгъэм и пIалъэм зыщыхагъэ-
гъуэзэну, апхуэдэ щIыкIэкIэ политикэ Iуэхум 
хишэу.

«Жириновский Владимир «щIэнгъуазэ 
щIэныгъэ» зыбгъэдэлъа политик жы жьа-
плъэт. Абы гъащIэм и лъэныкъуэ зэ мы-
лIэужьыгъуэхэр иджырт, хъыбархэр, Iуэху-
гъуэхэр, щытыкIэр куууэ зэпкърихыфырт, 
унафэхэм кърикIуэнкIэ хъунур зэригъэ зэ-
хуэфырт», - дыщIигъуащ Безгодькэ. 

ЛДПР-м и Къэбэрдей-Балъкъэр щIыналъэ 
къудамэм и пашэхэм я мурадщ Жиринов-
ский Владимир и гупсысэхэмрэ и Iуэху еп-
лъыкIэхэмрэ республикэм и еджапIэ нэ-
хъыщхьэхэм щIэс студентхэм ирагъэщIэ ным 
теухуа лэжьыгъэм иджыри пащэну, абы и 
аналитикэ зэфIэкIхэр нобэрей полити кэм и 
купщIэр щIалэгъуалэм къагурыIуэнымкIэ 
хэкIыпIэу къалъытэри.

IЭРЫС  Iэсят. 

Сэхураныр республикэм мы гъэм япэу 
хэсэн щыщIэзыдзар Тэрч районырщ. Но-
бэкIэ абы и жылэхэр хагъэзэгъащ гектар 
350-м. КъищынэмыщIауэ, Къэбэрдей- 
Балъкъэрым Мэкъумэш хозяйствэмкIэ и 
министерствэм къызэритамкIэ, сэхура-
ным гектар мин 15 ди щIыналъэм щыхухах-
ын мурад щыIэщ. 

МЫДРЕЙУЭ, Прохладнэ районым жы-
джэру щыхащIэ чэтэнымрэ (лён) рапсымрэ, 
куэд мыщIэуи, соем щIадзэнущ. 

Бжьыхьэсэ рапсым гектар мини 6-м щIигъу 
районым щыхухахащ икIи абыхэм я щы-
тыкIэм нобэ уатегузэвыхь хъунукъым.

Къэбгъэлъагъуэмэ, дагъэ къызыщIаху 
 мэкъумэш къэкIыгъэу псори зэхэту тонн мин 
76,5-рэ нэгъабэ кърахьэлIэжащ республи -
кэм и мэкъумэшыщIэхэм икIи абы ипэ ита 
илъэсым щыIа бжыгъэхэм нэхърэ процент 
20-кIэ нэхъыбэщ ар. Абы щыщу сэхурану 
зэщIакъуэжащ тонн мин 34,8-рэ. Ари хуэдэ 
1,5-кIэ нэхъыбэщ 2024 гъэм яхузэфIэкIам 
 нэхърэ. 

Сэхураным  япэу  пэрохьэ

лъытэмкIэ, къэзыухахэм я 
нэ хъыбэм япэщIыкIэ зригъэ-
гъуэта щIэныгъэ нэхъыщ -
хьэр и кIэм нэс къы щи мы-
гъэсэбэп лэжьыгъэ къыхи-
хынкIэ мэхъу, хуэмурэ адэкIэ 
дэкIуэтеину, къулыкъу нэхъ 
лъагэхэм хуэкIуэну. 

«КуэдкIэ нэхъ къозэгъ 
IэщIагъэ щхьэхуэхэм упэ-
рыхьэн папщIэ уи щIэныгъэ 
нэхъыщхьэм щыхьэт техъуэ 
диплом уиIэн зэрыхуэмейм 
утепсэлъыхьыну. Ауэ апхуэ -
дэ IэщIагъэхэр зыхуэдэр 
къэб гъэнэIуэн щхьэкIэ, псэу-
кIэр  куууэ зэпкърыпхын, Iэ-
натIэхэм зегъэу жьы нымкIэ 
 щы Iэ хэкIыпIэхэр, лэжьапIэ 
зытхэм къагъэув мардэхэр 
къэпщытэн хуейуэ», - къыхи-
гъэщащ ректорым.

Абы апхуэдэу гу лъаригъэ-
тащ экономикэм и зыу жьы-
кIэм къыздихь зэхъуэкIыны-
гъэхэми: нэхъапэм щIэны-
гъэшхуэ уимыIэми ущы-
лажьэ хъууэ щыта IэнатIэ 
куэдым нобэ за хъуэжащ, зэ-
фIэкIрэ щIэныгъэрэ зыбгъэ-
дэлъ лэжьакIуэхэр пэрытын 
хуейуэ къагъэуву. 

КъБКъУ-м и Iуэху еп лъы-

кIэм лъабжьэ  хуэхъу Iуэху-
гъуэ нэхъыщхьэр ехьэлIащ 
абы щрагъэгъуэт щIэны-
гъэм: «ЕджапIэм IэщIа-
гъэлIхэр IэнатIэм хуигъэ хьэ-
зыр къудей мы хъуу, къэухь 
ин, критикэ гупсысэкIэ зыб-
гъэдэлъ, лэжьыгъэ рынокым 
псынщIэу зы зыхъуэж и щы-
тыкIэхэм хэзагъэ, лъэкIыны-
гъэ зиIэ цIыхухэр къыщIе-
гъэкI. Апхуэдэ Iуэху гъуэхэм 
хуэхьэзыр IэщIагъэлIхэращ 
нэ гъуэщIхэм япэ ищу, Iуэху-
щIапIэр, IэнатIэр иригъэ-
фIэкIуэну лэжьапIэ къащтэн 
хуейри», - жиIащ Алътуд 
Юрэ. 

КъБКъУ-м и унафэщIым и 
Iуэху еплъыкIэм къегъэлъа-
гъуэ академическэ Iэна-
тIэхэм я бгъэдыхьэкIэр: егъэ-
джэныгъэ Iэмалхэр уе мы-
лIалIэу бгъэмащIэ нэхърэ 
 нэхъыфIщ  экономикэм къы-
щысэбэпын IэщIагъэлIхэр 
зэрырагъаджэ программэ-
щIэхэр гъэп сы ныр, практикэ-
унэтIыныгъэ зиIэ модулхэм 
зе гъэужьыныр, профориен-
тацэ лэжьыгъэр егъэфIэ-
кIуэныр.

ДАРИЙ  Дахэнур. 

Соеу кърахьэлIэжащ тонн мин 25,3-рэ, 
рапсу - тонн мин 11,7-рэ, чэтэну (жуныгуу) - 
тонн мини 3,6-рэ, горчицэу - тонн мин 1,1-рэ. 

ХЬЭЩЫКЪУЕЙ Олег. 

ЩIэныгъэлIхэм Антарктидэмрэ Мар-
сымрэ зэрагъэщхь, тIури зэхуэдэу щIыIэ-
щи, Антарктидэм лышэ (кислород) нэ-
хъыбэ щыIэщ жумыIэмэ. Зэрызэ щхьэ-
щыкIыр зыщ - ищхъэрэ щIыналъэм цIыху 
щопсэу, Марсым щыIэкъым. Ауэ абы къи-
кIыркъым, мылылъэ щIыналъэр зэры-
щыту цIыхум иджауэ, абы теухуауэ псори 
ищIэу. 

КИЛОМЕТР бжыгъэ зи Iувагъ мыл зытелъ 
щIыналъэм зэгуэр гъащIэ щыIами щымы-
Iами, абы щэхуу ихъумэр зыхуэдизыр зыми 
имыщIэу къэгъуэгурыкIуащ иджыри къэс. 
ЦIыхум нэхъ иджар пащтыхь гуащэ Мэри и 
щIыналъэкIэ зэджэ щIыпIэрщ. Мис абдежым 
гъэщIэгъуэн куэд къыщахутащ щIэны-
гъэлIхэм. 

Хьэршым траха сурэтхэр зэпиплъыхьурэ 
гъэщIэгъуэн гуэрхэр къэзыхутэ Скиппер 
Джозеф виртуальнэ археологщ. ЩыIэщ ап-
хуэдэ IэщIагъэ! АтIэ, Скиппер зэгуэр дихьэ-
хат спутниккIэ Антарктидэм траха сурэтхэм. 
ИкIи абы къыщигъуэтащ гъуэмбышхуэ, 
 «тепщэчышхуэ», гуэл. НобэкIэ абы и къэ-
хутэныгъэхэр зыхуэзэхэр наIуэщ, хэт хуейми 
Гугл картэмкIэ къигъуэтыфынущ. 

Скиппер зэрыжиIэмкIэ, Антарктидэм и 
мылхэр гъуанэпщIанэщ, къалэ псо щIы лъа-
бжьэм щаухуауэ абыкIэ зыгуэрхэр щызэхэ-
зекIуэм хуэдэу. Зи гугъу тщIа гъуэмбыр 
ихьэпIэщ, зэщIэщтхьа щIыпIэм, укъигъэуIэб-
жьыжу, псы ткIуаткIуэ щызожэ. Хэт нтIэ гра-
дус 90-м нэс щыщIыIэ щIыналъэм а зе кIуа-
пIэхэр щызыухуар?! Абы и жэуапыр ещанэ 
къэху тэныгъэм хэлъщ - «тепщэ чы шхуэм». 
Хэт ищIэрэ, ауэ археологым жеIэ ар хьэр-
шым  къикIа гуманоидхэм яухуауэ…

Апхуэдэ дыдэу я гугъэу къыщIэкIынут, 
нэмыцэхэми 1939 гъэм Антарктидэм зы мыл 
кIани имылъу щIыналъэ километр зэбгъузэ-
натIэ 40 къыщыщагъуэтам. Ар япэ дыдэу 
къэзыхута кхъухьлъатэзехуэм и цIэр фIащы-
жат оазисым - Ширмахер и щIыналъэ. Иу-
жьыIуэкIэ абдежым щаухуащ Новолазарев-
скэ совет станцыр. 

Нэмыцэхэр Антарктидэм джей щаукI фло-
тилие къыщызэрагъэпэщэну кIуауэ ягъэ-

хъыбара щхьэкIэ, аратэкъым я мурадыр - 
мылылъэ щIыналъэм ихъумэ щэхухэр къа-
тIэщIынырт зэгупсысыр. Щхьэ Антарктидэр 
къыхаха жыпIэмэ, нацистхэр Тибетым 
щыщыIам щыгъуэ къатIэщIат Ипщэ щIына-
лъэм гъэщIэгъуэн гуэрхэр зэрыщыIэри, абы 
кIэлъыкIуауэ арат. ЗэрыхуагъэфащэмкIэ, зи 
гугъу ящI телъыджэр - хьэршым къикIыу 
 зэгуэр ЩIым щыIа гуманоидхэм я лъэужьт е 
а щIыналъэр лъэхъэнэ жыжьэм зэщIэ-
гъагъэрэ гъащIэр къыщибыргъукIыу зэры-
щытам и щыхьэтт. 

Сытми, 1930 гъэхэм я кIэм нэмыцэ батис-
кафхэм псы лъабжьэм щIэлъ мылхэр щIа-
щыкIри, ищхьэIуэкIэ зи гугъу щытщIа гъуэм-
бым и ихьэпIэр къагъуэтащ икIи и кIуэцIым 
ихьащ. Щыхьэт техъуэн гуэри щыIэу зыми 
ищIэркъым, ауэ жаIэ нэмыцэхэм мыл кIуэ-
цIым къалэ иращIыхьауэ. Шыпсэм зы-
гуэрурэ удекIуэкIынт, зыщхьэщыбгъэкIынт. 
Ауэ дэнэ пхьыжын нобэр къыздэсым сурэт-
хэмрэ Гугл картэмрэ къищ гъуэмбыр, «теп-
щэчыр», гуэлыр?

«Тепщэчыр» хьэршым къикIауэ зэрыхуа-
гъэфащэм шэч хэлъу къыщIэкIынкъым, 
ЩIым апхуэдэ щыIэххэкъым икIи куэд щIауэ 
мылым хэщтыхьарэ быдэ дыдэу зэрыхэ -
лъыр наIуэщ. ГъуанэпщIанэхэри, дуней псор 
хуабэ къызэрыгъэхъуу, мылхэм ткIужын зэ-
рыщIадзам хуэпхьынщ. Гуэлыр къыздикIари 
аращ.

Иджыблагъэ британ щIэныгъэлIхэм Ан-
тарктидэм къыщахутащ мыл кIуэцIым псы 
уэрхэр щежэхыу, кхъуейм хуэдэу, гъуа нэ-
пщIанэ зэхащIыхьауэ ирижэу. Уеблэмэ ар ду-
ней утыкум ирахьэри, «ЩIыуэпс» щIэныгъэ 
журналым къытехуащ. 

Зэрытлъагъущи, щхьэж и щIэныгъэ зы-
хурикъум нэсщ и фIэщ хъур. Ауэ иджы дыдэ 
ирагъэкIуэкIа къэхутэныгъэхэм къызэра-
гъэлъэгъуамкIэ, илъэс мелуан бжыгъэкIэ 
узэ IэбэкIыжмэ, Антарктидэм мэз Iувхэр 
къыщыкIыу, псы уэрхэр щызежэу, псэущхьэ-
хэр щыпсэууэ щытащ. Биологхэмрэ архео-
логхэмрэ лэжьыгъэшхуэ къапэщылъщ: абы-
хэм къахутэн хуейщ Ипщэ щIыналъэр зы-
текIуэдэжа щIыуэпс насыпыншагъэр, ар 
къыщыхъуа лъэхъэнэр.

Абыхэм къыхащIыкI шэIумыл, чырбыш, ракетэр зэ-
рылажьэ гъэсыныпхъэ, уеблэмэ илъэс мелуан бжыгъэкIэ 
узэIэбэкIыжмэ ЩIым и тепщэу щытар ахэрщ! Ауэ щыхъу-
кIэ, сыт Iэгъэбэгухэр зищIысыр: псэущхьэ хьэмэрэ къэ-
кIыгъэ?

ЩIЭНЫГЪЭР къызэрыунэхурэ, цIыхур къэзыухъуреихь 
 псори къэкIыгъэрэ псэущхьэрэ жиIэу зэхидзу къэгъуэгуры-
кIуащ. ИужьыIуэкIэщ къызэрыгуэкI налъэ щхьэхуэхэмрэ бак-
териехэмрэ зэрыщыIэр къыщищIар абы. Ауэ, къызэрыщIэ-
кIымкIэ, щыIэщ иджыри зы лIэужьыгъуэ, псэущхьэхэми 
къэкIыгъэхэми ящымыщу, ауэ а тIуми я щытыкIэ зэхуэмыдэ-
хэр яхэлъу - Iэгъэбэгухэр. 

Iэгъэбэгум и щытыкIэхэмрэ зэрызэщхьэщидз лIэужьы-
гъуэхэмрэ иджыри 18-нэ лIэщIыгъуэм ящIэу щытами, ар къу-
дамэ щхьэхуэу биологием идж щыхъуар 1970 гъэхэрщ. Къы-
зэрыщIэкIамкIэ, абыхэм фотосинтез яхуэщIыртэкъым (угле-
кислэ гъуэз зыщIашэу, кислород къаутIыпщу), сыту жыпIэмэ а 
Iуэхур зезыгъакIуэ хлорофилл япкърылътэкъым. ЩIэны-
гъэлIхэр абы нэхъ набдзэгубдзаплъэу кIэлъыплъа нэужь, 
 къахутащ псэущхьэхэм хуэдэу Iэгъэбэгухэм я лъахъыцхэмкIэ 
щIыгулъым органикэ пкъыгъуэхэр къызэрыщIафыкIыр. Ауэ, 
гъэщIэгъуэнракъэ, псэущхьэхэр жьэкIэ шхэуэрэ, лъатэкIэ 
шхыныр зэрагъэткIум хуэдэкъым Iэгъэбэгум и шхэкIэр, атIэ, 
япэщIыкIэ щIым гын хаутIыпщхьэ, шхыныр ягъэткIури, къэкIы-
гъэм псыр зэрызыщIишэм хуэдэу, шхыныр щIым къы щIа-
фыкIыжу аращ. Мыбдеж гурыIуэгъуэ мэхъу Iэгъэбэгухэр къэ-
кIыгъэхэми псэущхьэхэми щIыхамыбжэр.

Иджыри зы гъэщIэгъуэн гуэр къахутащ биологхэм: Iэгъэ-
бэгухэм, псэущхьэхэм хуэдэу, шха нэужь мочевинэ къапкъ-
рыкIырт икIи тхьэмщIыгъум и гъэтIылъыгъэхэм ящыщу гли-
коген (уэгъу, гъей къэхъумэ жиIэу, Iэпкълъэпкъыр тхьэмахуэ 
бжыгъэкIэ зэрыпсэуфыну, игъэтIылъ пкъыгъуэ) япкърылът. 

АтIэ, псэущхьэхэм нэхъ екIуалIэмэ, щхьэ абыхэм хамыб-
жарэ?! Щхьэусыгъуэ нэхъыщхьэу щIэныгъэлIхэм къагъэлъэ-
гъуар Iэгъэбэгухэр псэущхьэхэм хуэдэу зэрыземыкIуэфырщ. 
КъищынэмыщIауэ, псэущхьэхэр хэхъуэху балигъыпIэ иувэу, 
адэкIэ жьы хъун щIадзэмэ, Iэгъэбэгухэр игъащIэ псокIэ хохъуэ 
икIи зэи жьы хъуркъым, зэрытIэпIыкIыу, нэхъ иныж хъууэ зи-
убгъу мыхъумэ. Псалъэм папщIэ, 1980 гъэхэм США-м и Ми-
чиган штатым къыщагъуэтауэ щытащ гектар 37-рэ зыубыда 
 Iэгъэбэгу, илъэс мини 2,5-рэ и ныбжьыну! 

Iэгъэбэгухэр щхьэхуэ зыщIу иджыри зы Iуэхугъуэ… Ахэр псо-
ри зы лIэужьыгъуэм хабжэми, Iэмал зэхуэмыдэхэмкIэщ зэ-
рыбагъуэр: зыр адрейм къикIыкIыу; налъэхэм загуэшу; псэу-
щхьэхэм хуэдэу, зэхъу-зэбзым я зэхуаку къыдэкIыу. Ар зэ-
лъытэжар щIыуэпсым и фIагъымрэ дунейм и щытыкIэмрэщ. 

Дунейм тетщ Iэгъэбэгу лIэужьыгъуэу мелуанрэ ныкъуэрэ. 
Абыхэм ди гъащIэм щагъэзащIэ мыхьэнэр апхуэдизкIэ инщи, 
къыпхуэмыхутэным хуэдэщ. Ахэр хэлъщ псыми, щIыми, щIы 
щхьэфэми. Iэгъэбэгухэм щIыр ягъэщабэ, ягъэпшэр, псэу-
щхьэ куэдым я шхыныгъуэщ, лъатэмрэ кIэтIиймкIэ хущ-
хъуэшхуэщ. ЦIыхум ар лъэпкъ шхыныгъуэхэм ящыщ зэри-
щIам къищынэмыщIауэ, тхьэвгъэтэджу къагъэсэбэп, фадэ 
зэмылIэужьыгъуэхэр ирагъэфIэIу, антибиотик, хущхъуэ зэ-
хуэмыдэхэр къыхащIыкI.

Iэгъэбэгу лIэужьыгъуэ 200 щыIэщ, хьэщхьэрыIуэхэм хабжэу. 
Абыхэм хъы ягъэуври, хьэмбылу къаубыдурэ яшх (ягъэ-
ткIуурэ). Языныкъуэхэм хьэмбылу гъунэгъу къащыхуэхъум 
деж хъы ядзри, къаубыд. Ауэ ахэр хьэщхьэрыIуэу къигъэщIауэ 
аракъым, атIэ зытет щIым и пшэрыр щIэкIа нэужь, замы-
гъэлIэн щхьэкIэ я псэущхьэ гупсысэкIэр «щIагъанэу» аращ. 

Гиромитрин жыхуиIэр Iэгъэбэгу зэмылIэужьыгъуэхэм япкъ-
рытщ. Апхуэдэ Iэгъэбэгу цIыхум ишхмэ, и псантхуэри, тхьэм-
щIыгъури, лъатэри, кIэтIийхэри напIэзыпIэм зэтрикъутэнурэ, 
иукIынущ. Ауэ а гиромитриныр хьэршым ягъэлъатэ ракетэ хэм 
гъэсыныпхъэу ирагъахъуэ. 

Дэ Iэгъэбэгухэр зэрытлъагъум хуэдэу цIыкIу ди гугъэщ. Ауэ, 
абыхэм нэхърэ нэхъ псэущхьэ ин дунейм теткъым! Иджы ды -
дэ къахутащ опёнок жыхуаIэ Iэгъэбэгу, и лъэхъыцыр гектар 
910-кIэ иутIыпщауэ, езым илъэс мини 8 и ныбжьу. Ауэ ахэри 
пщигъэгъупщэжыну Iэгъэбэгу абрагъуэхэр щыпсэуащ ЩIым, 
илъэс мелуан бжыгъэкIэ узэIэбэкIыжмэ. Тафэр иджыри зэ-
щIимытхъыу, континенти 7-ри зыуэ щыщыта лъэхъэнэм зы 
жыг закъуи темыту, зэрыщыту жыглыцрэ Iэгъэбэгурэт, языны-
къуэхэр метри 9-м нэсу лъагэу, зы метр я гъумагъыу. 

Бзылъхугъэхэр зыгъэгуауэщ хьэ-
уэ хэм ящыщщ щхьэцыр икIыныр. 
Къапщтэмэ, дэтхэнэ цIыхуми и гъа-
щIэм и кIыхьагъкIэ зэпымычу щхьэ-
цыр къихум, абы и пIэкIэ щIэ къикIэ-
журэ къэщIэрэщIэжу щытыныр 
 къигъэщIащ. Ауэ Iэрамэ-Iэрамэу 
къыхэлъэфымрэ мажьэм и дзэм 
жьэдэлъу къыхэбжьыкI закъуэтIа-
къуэмрэ зыкъым. Мис абдежщ 
гузэвэгъуэр къыщып кIэщIэзэ ры-
хьыр. Аращи, фи щхьэцыр куэду 
икIыу гу лъыфтэмэ, псом япэ три-
хологым деж фыкIуэн хуейщ. Абы 
къихутэнущ щхьэц икIым щхьэу-
сыгъуэ хуэхъуар икIи ар игъэхъу-
жынущ. Щхьэусыгъуэ хъункIэ хъу-
нури куэдыщэщ.

Зэхэзехуэн хъуа
гормонхэр

Бгъэхъужыну нэхъ хьэлъэ дыдэр 
гормонхэр зэтекIауэ, щхьэцым ар 
щефыкIым дежщ. Апхуэдэу мэхъу 
хъыджэбз цIыкIухэр балигъыпIэ щи-
увэ лъэхъэнэм, бзылъхугъэр щыуэн-
дэгъум деж, и жьы хъугъуэм е гормон 
зыхэлъ хущхъуэ щефэкIэ. Пэжщ, 
щыIэщ бзылъхугъэ уэндэгъум и 
щхьэцри зэщIэцIууэжу Iув, и Iэб-
жьанэхэри быдэ, езыри нэхъ гуакIуэ 
щыхъу. Ари зэлъытэжар гормонхэрщ. 
Ауэ зэфIэкIа нэужь, алъандэрэ ихун 
хуейуэ имыхуа и щхьэцхэр зэуэ ищэ-
щу, и Iэбжьанэхэр пIащIэ хъууэ, и 
дзэхэм щащэу щIадзэри, егъэгужьей, 
зыгуэр къыщыщIауэ къыщохъури. 
Мыбдеж гу лъытапхъэщ апхуэдэ щы-
тыкIэр дохутырхэм къызэрыгуэкIыу 
къызэралъытэр, зэман дэкIмэ, псори 
зэрызэтеувэжынур. 

Бзылъхугъэм и щхьэцыр щхьэу-

сыгъуэншэу икIыу къыщыхъумэ, тес-
тостерон жыхуиIэ гормоныр зыхуэ-
дизыр къилъытэн папщIэ лъы итын 
хуейщ. Ар цIыхухъу гормонщ, бзылъ-
хугъэм куэду пкърытмэ - и щхьэцыр 
иригъэкIынущ. КъищынэмыщIауэ, 
тестостероныр зэрылъагэм и щы-
хьэтщ бзылъхугъэм и мазэ Iуэхухэр 
зэте кIамэ, и нэкIур къищэщмэ, са-
бий имыгъашхэми быдзышэр къеб-
лэмэ, уэндэгъу мыхъуфмэ икIи эн-
докринолог зыкIэлъигъэплъып-
хъэщ. 

Щитовиднэ железа жыхуэтIэу цIы-
хум и пщэм кIэщIэт тыкъырыр тэ-
мэму мылажьэмэ, абыи къыхэ кIы-
фынущ щхьэц икIыр. Мыбдежми сэ-
бэп хъунур эндокринологырщ. 

Витаминхэмрэ
минералхэмрэ

Iэпкълъэпкъым витаминхэмрэ ми-
нералхэмрэ хуримыкъумэ е абыхэм 
ящыщ чэммэ, цIыхубзыр къарууншэ, 
нэщхъеирилэ, гъыринэ мэхъу, и 
щхьэцри къоху. Псом нэхърэ нэхъ 
дызыхуэныкъуэр железэщ. Аращи, 
лъы тын хуей хъуамэ, япэ дыдэу 
зэплъыр аращ. Витаминхэр чэм щы-
хъур цIыхур тэмэму мышхэмэщ: дие-
тэ зэмылIэужьыгъуэхэм тесмэ, шхэ-
гъуэхэр дигъэхумэ, лыхэкI, гъэшхэкI, 
хьэцэпэцэ зэмылIэужьыгъуэхэр 
имышх мэ нэхъ уэд хъуну къыщыхъуу, 
и Iэнэм трихамэ. ЦIыхур къызыхэ -   
кIар щIыуэпсыр аращи, а щIыуэпсым 
шхыныгъуэу кърита псори ишхын 
 хуейщ, витаминхэмрэ минералхэмрэ 
щымыщIэн щхьэкIэ. Абы щхьэц ихум  
и закъуэкъым, узыфэ зэмылIэужьы-
гъуэ Iэджи къыхокI!

Фымыгузавэ

ЦIыхум гуныкъуэгъуэ гуэр иIэмэ, 
 гузавэмэ, къэгубжьреймэ, ешмэ, 
къыщитхъмэ - Iэпкълъэпкъым ар 
зыхещIэ, зэран хуохъу щхьэцми. Ар 
гузэвэгъуэм къыхэкIа Iуэхугъуэмэ, 
цIыхум ар зэрыщхьэщыкIыу щхьэц- 
ри Iуву къытоувэж. Ауэ зэпымычу 
апхуэдэ щытыкIэ уизыгъэувэ лэжьа-
пIэ уIутмэ, унагъуэкIэ гукъеуэ щыIэмэ 
е уи псэр гугъу езыгъэхь, гукъы дэ-
жыншэу ущызыгъэт щытыкIэм уиу-
быдыпамэ, а псори къызэтезыгъэу-
выIэн дохутыр ухуэныкъуэщ, сыма-
джэ дыдэ ухъуну, уи щхьэцыр икIы-
пэну ухуэмеймэ. 

КIуэцI узхэр

ЦIыхур псэкIэ гугъу зэрехьым и за-
къуэ мыхъуу, IэпкълъэпкъкIи уз зэхуэ-
мыдэхэр къыщефыкIым деж абы и 
къарур щIихыурэ и щхьэцыр ири-
гъэхункIи мэхъу. Псалъэм папщIэ, ра-
диооблучение, химиотерапие, фо-
шыгъу уз, лъы мащIэ, зэкIуэцIынэ, 
 остеохондроз, поликистоз е къызэ-
рыгуэкI аллергие, нэгъуэщIхэри 
щхьэу сыгъуэ хуэхъуфынущ. 

Хущхъуэ
зэхуэмыдэхэр

Мы къедбжэкIа узыфэ псори со-
гъэхъуж жиIэурэ цIыхум зрихьэлIэ 
 хущхъуэхэри нэхъ зэраныж щыхъу 
щыIэщ, щхьэцыншэу укъагъанэу. Ап-
хуэдэ къэмыхъун папщIэ, хущхъуэ хэм 
я гъусэу къакIуэ тхылъымпIэхэм фе-
джэ, абы итщ ар зэран зэрыхъункIэ 
хъуну щIыкIэр. Е дохутырым фечэн-
джэщ. Апхуэдэ хущхъуэ гуащIэхэм 
ящыщщ грибокхэм, депрессием, лъы 

дэуейм, гепатитым зэребэнхэр, сте-
роидхэр, узыгъэгъутхьэхэр, десэжауэ 
дэтхэнэ зыми куэду зетхьэ аспири-
ныр. 

Фыхуэсакъ

Зыщывмыгъэгъупщэ щхьэцым хуэ-
сакъын зэрыхуейри: химиекIэ гъэун-
тIэрэзыным, лэным, фенкIэ гъэгъу-
щыным, Iэмэпсымэ пщтырхэмкIэ щIэ-
жьыкIын жыхуэфIэр щхьэцымкIэ зэ-
ранщ, егъэгъущ, и дахагъэри къарури 
щIехри, кърегъэху. Фи щхьэр зэ-
рыфхущI шампуныр набдзэгубдза-
плъэу къыхэфх, мыбдеж «фIыр умы-
щIэмэ - лъапIэр къэщэху» жыхуиIэр 
чэнджэщыфIщ. Щхьэцыр быдэу 
яухуэ ныркъым, цIыхум и напIэр хи-
шыжауэ якъузу зыщIакъуэркъым. Абы 
ар къызэрыригъэхум къищынэмы-
щIауэ, щхьэузи къыхокI. 

Лъыр тэмэму
земыкIуэмэ

Щхьэц лъабжьэм лъыр тэмэму 
емыкIуалIэмэ, ныбаджэм икIуэдыкIам 
хуэдэу, щхьэцри холIыкI. Апхуэдэ 
щытыкIэр къыхокI кофе, фадэр куэду 
зэхьэлIэным. 

Анэдэлъху уз

Щхьэц пIащIэмрэ ар къихунымрэ 
анэдэлъху узу зэфыкI щыIэщ, нэ-
гъуэщI щхьэусыгъуэ зыри имыIэу. 
Апхуэдэ щытыкIэр илъэс 40-хэм деж 
нэхъри мэятэ. 

ЗэрыгурыIуэгъуэщи, бзылъхугъэм и 
щхьэц икIым и щхьэусыгъуэр къэ ху-
тэныр Iуэхум и зэхуэдитIщ. АдэкIэ 
 трихолог-эндокринологыр фи Iэ-
пэгъущ.



Ди газетым и къыкIэлъыкIуэ 
номерыр пщэдей къыдэкIынущ.

Къэбэрдей-Балъкъэрым футболымкIэ и гъэмахуэ 
зэхьэзэхуэм щыпашэр тхьэмахуэ кIуам Джылахъстэ-
нейм щахъуэжащ. Иджыри къэс псори хэзыгъащIэурэ 
бжьыпэр зыIэрызыгъэхьауэ щыта Бабугент и «Логоваз»-р 
Тэрч Iуфэ къыщызэтрагъэувыIащ.

«ТЭРЧЫМРЭ» «Логоваз»-мрэ я зэIущIэм зэхигъэкIын 
 хуейт пашэныгъэр хэт иджыпстукIэ нэхъ хуэфащэми. ТIури 
иджыри къэс я хьэрхуэрэгъу псоми ятекIуати, зыгуэрым 
хэщIыныгъэ игъуэтыну и чэзу хъуат. 

Мыгъэрей зэпеуэм зэрыщIидзэрэ зы зэIущIэкIэ нэхъ ма-
щIэ езыгъэкIуэкIа «Тэрчым» джэгур икъукIэ жыджэру ири-
гъэжьащ. Бабугент къикIахэм абы и ебгъэрыкIуэныгъэ 
лъэщхэр зэрызэтраIыгъэфар сыхьэт ныкъуэкIэщ. АдэкIэ 
Iэщын Аслъэн бжыгъэр къызэIуихри, хэгъэрейхэр япэ ири-
гъэщауэ, загъэпсэхуну командэхэр икIащ.

Джэгум и етIуанэ Iыхьэри тэрчдэсхэм я тепщэныгъэкIэ 
екIуэкIащ. Сэхъу Аслъэнрэ Къуэжей Азэмэтрэ къыхуда-
гъэкIа топхэм «Логоваз»-м жэуапу яритыжыфар зы за-
къуэщ. 

Арати, 3:1-уэ текIуэри «Тэрчым» зэхьэзэхуэм бжьыпэр щи-
убыдащ. Абы щыгъуэми и хьэрхуэрэгъу нэхъыщхьэм 
елъытауэ зы зэIущIэкIэ нэхъ мащIэ зэрыригъэкIуэкIар 
хэплъхьжмэ, джылахъстэнейхэм я лъэр быдэу япэ увыпIэм 
щытщ. 

ЗэIущIитI зэкIэлъхьэужьым къызэрыхагъэщIам и губ-
жьыр республикэм и чемпион цIэр зезыхьэ Алътуд и 
«Искра»-м трикъутащ мыгъэрей зэхьэзэхуэм псори къы щы-
зэфIэкI «7 Вершин-Шалушка» командэм. «Черкес»-ми хуэ-
дэу, щхьэ лыкъуэдэсхэм зы очкои иджыри къэс къазэры хуэ-
мыхьащ икIи, дауи, турнир таблицэм и кIэух увыпIэм щытщ. 

Зэхьэзэхуэм япэ текIуэныгъэр къыщихьащ Аргудан и 
«Бедик»-м. Шэджэм щыIэу абы бжыгъэшхуэкIэ хигъэщIащ 
щIыпIэ «Черкес»-р.

Топ хырых дагъэкIауэ гъуащхьауэхэм я зэпеуэм бжьыпэр 
щызэдаIыгъ «Ислъэмеймрэ» «Логоваз»-мрэ я пашэ Умар 
Азэмэтрэ Мокаев Тауланрэ. Пэжщ, иужь джэгугъуэм ахэр 
къыхэжаныкIыфакъым, я хьэрхуэрэгъухэм нэхъ гулъытэ 
къыхуащI икIи къыхагъэзыхь зэрыхъуам къыхэкIыу. 

Щыгъуазэ фыхуэтщIынщ Къэбэрдей-Балъкъэрым футбо-
лымкIэ 2026 гъэм и гъэмахуэ зэхьэзэхуэм и зи чэзу зэIу-
щIэхэм къарикIуа бжыгъэхэм: «Черкес» (Шэджэм) - «Бедик» 
(Аргудан) - 1:4, «Урыху» (Урыху) - «Псыкуэд-Марвил» (Псы-
куэд) - 6:1, «Тэрч» (Тэрч) - «Логоваз» (Бабугент) - 3:1, «Ис-
лъэмей» (Ислъэмей) - «Яникой-1961» (Яныкъуей) - 2:2, «7 
Вершин-Шалушка» (Щхьэлыкъуэ) - «Искра» (Алътуд) - 1:5.

«Спартак-Д» (Налшык) - «Малка» (Малкэ) зэIущIэр 
ягъэIэпхъуащ. 

ДызыхуэкIуэ щэбэтымрэ тхьэмахуэмрэ къыкIэлъыкIуэ 
джэгугъуэр зэхэтынущ. А махуэхэм зэхуэзэн хуейщ: накъы-
гъэм и 2-м - «Малка» - «Черкес»; накъыгъэм и 3-м - «Яни-
кой-1961» - «Спартак-Д», «Искра» - «Ислъэмей», «Логоваз» 
- «7 Вершин-Шалушка», «Псыкуэд-Марвил» - «Тэрч», «Бе-
дик» - «Урыху» командэхэр. 

ХЬЭТАУ  Ислъам.

Къэбэрдей-Балъкъэрым футболымкIэ и гуп нэхъыщхьэм 
2026 гъэм гъэмахуэ зэхьэзэхуэр зэрыщекIуэкIыр

Дж.

3
4
3
3
4
3
4
4
4
4
4
4

Къ.

3
3
2
2
2
2
2
2
1
1
0
0

З.

0
0
1
1
0
0
0
0
2
0
0
0

Т.

11-3
14-7
14-4
9-5

13-10
9-5
13-8
8-16
9-7
7-14
5-17
4-20

О.

9
9
7
7
6
6
6
6
5
3
0
0

ФI.

0
1
0
0
2
1
2
2
1
3
4
4

Командэхэр

«Тэрч»
«Логоваз»
«Спартак-Д»
«Яникой-1961»
«Урыху»
«Малка»
«Искра»
«Псыкуэд-Марвил»
«Ислъэмей»
«Бедик»
«Черкес»
«7 Вершин-Шалушка»

1.
2.
3.
4.
5.
6.
7.
8.
9.
10.
11.
12.

Джылахъстэнейм
къыщызэтрагъэувыIэ

Кэнжэ къуажэм дэт «Пять колец» спорт академием 
иджыблагъэ щыхьэщIащ 1980 гъэм и Олимп чемпион, 
УФ-м щIыхь зиIэ и тренер Гамбэ Эцио икIи ди къэралым 
и тренерхэм папщIэ дзюдомкIэ егъэджэныгъэ зэхуэс 
абы щригъэкIуэкIащ. 

Албанием и къалащхьэ Ти-
ранэ къикIыу хъыбар гуапэ 
иджыблагъэ къытIэрыхьащ. 
Европэм бэнэкIэ хуитымкIэ 
и чемпионату абы щекIуэ-
кIам УФ-м и командэ къыхэ-
хам хэту щыбэна БищIо Ти-
мур килограмм 74-рэ зи 
хьэлъагъхэм я деж ещанэ 
увыпIэр къыщихьащ.

ЯПЭЩIЫКIЭ ди щIалэр 
зэхьэзэхуэм щыхуэзащ Бель-
гием и ныпым щIэту зыкъэзы-
гъэлъагъуэ Велиев Ибрэхьим 
икIи зэIущIэм и бжыгъэр 11:0-у 
ар хигъэщIащ. АдэкIэ фина-
лым и Iыхьэ плIанэм БищIом 
къыщыпэплъащ Словакием и 

Кулиев Къайсын и цIэр зезыхьэ Балъ-
къэр къэрал драмэ театрым мэлыжьыхьым 
и 17-м пшыхь гуапэ щекIуэкIащ, КъБР-м 
ЩэнхабзэмкIэ и министерствэмрэ Тха кIуэ-
хэм я зэгухьэныгъэмрэ къызэрагъэпэща-
уэ. Ар теухуат КъБР-ми КъШР-ми я цIыхубэ 
усакIуэ, Къэбэрдей-Балъкъэрым рэ Ингу-
шымрэ щэнхабзэмкIэ щIыхь зиIэ я лэ жьа-
кIуэ, республикэм литературэмрэ гъуаз-
джэмкIэ и Къэрал саугъэтым и лауреат 
 Созаев Ахъмэт и ныбжьыр илъэс 85-рэ 
зэрыри къуам. 

ПШЫХЬЫМ зыкърагъэхьэлIащ усакIуэм и 
ныбжьэгъухэм, лэжьэгъухэм, и усэхэр фIыуэ 
зылъагъухэм, и благъэхэмрэ Iыхьлыхэмрэ. 
Театрым и пэIущIэ пэшым щагъэува дап-
хъэхэм телът усакIуэм и тхылъхэмрэ ныб-
жьэгъухэм, лэжьэгъухэм, унагъуэм и гъусэу 
зытригъэха сурэтхэмрэ. 

- Хэку лъагъуныгъэр зэбэкIщ Ахъмэт и 
усэхэр. Узыншагъэ быдэ, ехъулIэныгъэ уиIэну 
дынохъуэхъу. УкъызыхэкIам ухуэфащэщ! - 
жаIащ пшыхьыр езыгъэкIуэкIхэм. 

- Республикэм исхэм пщIэ зыхуэтщIхэм 
ящыщщ Созаев Ахъмэт. Зи махуэр зыгъэ-
лъапIэ нэхъыжьыфIым дохъуэхъу узыншагъэ 
быдэ иIэну, илъэс куэдкIэ и унагъуэм ящхьэ-
щытыну, и лэжьыгъэхэр фIыуэ зылъагъухэр 
дигъэгуфIэну, - жиIащ КъБР-м и Правитель-
ст вэм и УнафэщIым и къуэдзэ Хъубий Марат. 
АдэкIэ ар къеджащ КъБР-м и Iэтащхьэ 
КIуэкIуэ Казбек и хъуэхъу тхыгъэм. Абы итщ: 
«Къэбэрдей-Балъкъэрым ис нэхъыжьыфI, 
журналист, литературэдж, цIыхубэ усакIуэ, 
жылагъуэ лэжьакIуэ Созаев Ахъмэт къыща-
лъхуа махуэр ди щIыналъэм зэрыщагъэлъа-
пIэр, республикэм и мызакъуэу, къэралым и 
дежкIи мыхьэнэ зиIэ Iуэхущ. Балъкъэр, урыс 
литературэхэм хуэпщIа хэлъхьэныгъэхэр 
къэлъытэгъуейщ. Уи IэдакъэщIэкIхэр щыхьэт 
тохъуэ ущалъхуа щIыпIэм гу къабзэрэ псэ 
хьэлэлкIэ узэрыхуэлажьэм. Уи тхыгъэхэм гу 
къылъатащ Кулиев Къайсын, КIыщокъуэ 
Алим, Отаров Керим, Евтушенкэ Евгений 
сымэ, нэгъуэщIхэми. Ар усыгъэм зэфIэкI 
узэрыщиIэм и щапхъэщ. Уи усэхэм я фIагъыр 
тхылъеджэхэми къалъытащ. 1968 гъэм къы-
дэкIа «Вижу солнце» уи япэ усэ тхылъым 
щIэупщIэ ин иIащ. Республикэм и усакIуэ нэ-
хъыфIхэм уазэрыщыщым укъызыхэкIа 
лъэпкъыр ирогушхуэ. Мечиев Кязим, Кулиев 
Къайсын, Отаров Керим сымэ я лэжьы-
гъэхэм зэрыпыпщэр уасэншэщ. Узыншагъэ-
рэ дэрэжэгъуэрэ уиIэу, литературэм адэ кIи 
хэлъхьэныгъэ хуэпщIыну, гъащIэ кIыхь ухъу-
ну дынохъуэхъу!

КъБР-м и Парламентым ЩэнхабзэмкIэ, 
граждан жылагъуэм зегъэужьынымрэ    
хъыбарегъащIэ IуэхухэмкIэ и комитетым и 
унафэщI, КъБР-м и цIыхубэ артист Текуев 
Амур бий игу къигъэкIыжащ и щIалэгъуэм 
Созаев Ахъмэт гуапэу къыIущIэу, чэнджэщ 
щхьэпэхэр къриту зэрыщытар. И ныбжьым 
емылъытауэ ар иджыри зэрыжыджэ -         
рымкIэ зэрыщапхъэр, и IэдакъэщIэкIхэм 
зэры ригушхуэр жиIа нэужь, усакIуэм и пса-
лъэр цIыхубэм «хущхъуэгъуэ» яхуэхъуну, 
яхуэ фIыну ехъуэхъури, КъБР-м и Парламен-

тым и ЩIыхь тхылъыр иритащ. 
Филологие щIэныгъэхэм я доктор, профес-

сор, КъБР-м щIэныгъэмкIэ щIыхь зиIэ и 
лэжьакIуэ, Гуманитар къэхутэныгъэхэмкIэ 
институтым адыгэ IуэрыIуатэмкIэ и секторым 
и щIэныгъэлI нэхъыщхьэ Гъут Iэдэм жиIащ 
Созаев Ахъмэтрэ абырэ илъэс куэд щIауэ 
зэрызэныбжьэгъур. Гъутым жиIащ сабийхэм 
я анэдэлъхубзэр, я Хэкур фIыуэ ялъагъуным-
кIэ Ахъмэт и усэхэр зэрыщхьэпэр, и пса-
лъэхэр зыщIэлъ уэрэдхэр зэрыцIэрыIуэр.

Созаев Ахъмэт и махуэмкIэ ехъуэхъуащ 
КъБР-м лъэпкъ Iуэхухэмрэ жылагъуэ проект-
хэмкIэ и министрым и къалэнхэр зыгъэзащIэ 
Гергоков Жамболэт, щэнхабзэ хъугъуэфIы-
гъуэхэр хъумэнымкIэ къэрал управленэм и 
унафэщIым и къуэдзэ Хьэвжокъуэ Тимур, 
Щэнхабзэм и лэжьакIуэхэм я профсоюзым и 
рескомым и унафэщI Дау Марианнэ, КъБР-м 
и ТхакIуэхэм я зэгухьэныгъэм и правленэм и 
унафэщI Бейтуганов Исмэхьил, КъБР-м щIа-
лэгъуалэм я IуэхухэмкIэ и министрым и къуэ-
дзэ Ахметов Артур, КъБР-м лэжьыгъэмкIэ, 
цIыхухэр IэнатIэкIэ къызэгъэпэщынымрэ со-
циальнэ дэIэпыкъуныгъэмкIэ и министрым и 
къуэдзэ Даловэ Дианэ, КъБР-м узыншагъэр 
хъумэнымкIэ и министрым и къуэдзэ Итий 
Ларисэ, республикэм и къалэ, къуажэ адми-
нистрацэхэм я лIыкIуэхэр. 

Къэпсэлъахэр зи лIыкIуэ IуэхущIапIэхэм я 
унафэщIхэм я тхыгъэхэм къеджащ икIи къы-
хагъэщащ Созаев Ахъмэт и IэдакъэщIэкIхэм 
щIэупщIэ зэраIэр, «Эльбрус» тхылъ тедза-
пIэм, КъБР-м и ТхакIуэхэм я зэгухьэныгъэм я 
унафэщIу, КъБР-м и къэрал радиокомите-
тым редактор нэхъыщхьэу щыщытам къызэ-
гъэпэщакIуэ Iэзэу зэрызыкъигъэлъэгъуар, 
абы и фIыгъэкIэ тхылъ щэ бжыгъэхэр къы-
зэрыдэкIар, и гъащIэмрэ гуащIэмрэ, и тхы-
гъэхэр щIэблэм зэращапхъэр.

Пшыхьым зыкърагъэхьэлIащ Созаевыр 
къы щалъхуа Белая Речкэ къуажэм и лIы-
кIуэхэм. Созаевхэ я лъэпкъым къыбгъэдэкIыу 
зэхыхьэр езыгъэкIуэкI Ильяс Ахъмэт ехъуэ-
хъуащ, пшыхьыр къызэзыгъэпэщахэмрэ абы 
къекIуэлIахэмрэ фIыщIэ яхуищIащ. 

Созаев Ахъмэт и усэхэм къеджащ пшыхьыр 
езыгъэкIуэкIахэу Мизиев Аубэчыр, Созаев 
Ильяс, Джаппуев Марат, ЩоджэнцIыкIу 
Алий и цIэр зезыхьэ Къэбэрдей къэрал дра-
мэ театрым и артист Хьэмырзэ Ахьмэд, Кули-
ев Къайсын и цIэр зезыхьэ Балъкъэр къэрал 
драмэ театрым и артист Гогуев Арафат, Нал-
шык и курыт еджапIэ №6-м и еджакIуэхэу 
 Гъубжокъуэ Амалиерэ Долженкэ Юрэрэ, Гла-
шев Алихъан сымэ. Республикэм и артист-
хэм ягъэзэщIащ усакIуэм и псалъэхэр зы-
щIэлъ уэрэдхэр. Пшыхьыр ягъэдэхащ уэрэд-
жыIакIуэхэу Мусукаев Руслан, Занкешиев 
Марат, Саенкэ Евгение, Хъусин Анзоррэ Жа-
боевэ Замирэрэ, Атмурзаевэ Танзиля, Теп-
пев Алим, Хуламханов Къайсын, «Кабардин-
ка» къэрал академическэ къэфакIуэ ансам-
блым, «Балкария» IуэрыIуатэ-этнографие 
ансамблым, «Терские казаки», «Арабеск» 
ансамблхэм, къафэмкIэ щапхъэу къалъыта 
«Амир» сабий ансамблым, нэгъуэщIхэми. 

БЖЬЫХЬЭ  Розэ.

КъБКъУ-м и библиотекэм 
япэу утыку къыщрахьащ 
 УФ-м и ТхакIуэхэм я зэгу хьэ-
ныгъэм хэт, УФ-м егъэджэны-
гъэмкIэ щIыхь зиIэ и лэжьа-
кIуэ, егъэджакIуэ Мэржэхъу 
ФатIимэ къыдигъэкIа «Ска-
зания о Сосруко» тхылъыр. 
ЗэIущIэм зыкърагъэхьэлIащ 
егъэджакIуэхэм, студентхэм, 
щэнхабзэм, литературэм я 
лэжьакIуэхэм. 

ЗЭХЫХЬЭМ къыщыпсэлъа-
хэм къыхагъэщащ Кавказ 
Ищхъэрэм и лъэпкъхэм я 
щэнхабзэ хъугъуэфIыгъуэхэр 
хъумэнымкIэ литературэм 
мыхьэнэшхуэ зэриIэр. 

Библиотекэм и унафэщI 
 Гериевэ Аймани зэIущIэр къы-
щызэIуихым жиIащ нарт Iуэ-
рыIуатэр Кавказ Ищхъэрэм 
щыпсэу - адыгэхэм, балъкъэр-
хэм, къэрэшейхэм, осетин-
хэм, шэшэнхэм, ингушхэм, 
дагъыстэнхэм, нэгъуэщI 
лъэпкъ хэм я зэдайуэ, лIэщIы-
гъуэкIэрэ къакIуа тхыдэ, щэн-
хабзэ гъуэгуанэр къыхэщыжу 
зэрыщытыр икIи щIэблэр лIы-
хъужьыгъэм, Iущыгъэм, гу-
щIэгъум, хабзэр хъумэным 
зэрыщIапIыкIыр. 

- «Сказания о Сосруко» тхы-
лъым хуэдэхэм къагъэлъа-
гъуэ ди лъэпкъыр нэгъуэщI-
хэм къазэрыщхьэщыкIыр, ды-
къызыхэкIам гъунэгъу ды-
хуещI икIи дигу къагъэкIыж 
Кавказым щыпсэу лъэпкъхэр 
я щэнхабзэрэ гъэсэныгъэ-
кIэpэ зыхуэдар. Мэржэхъу 
 ФатIимэ фIыщIэ ин хузощI и 
тхылъ гъэлъэгъуэныгъэр ди 
библиотекэм зэрыщригъэ-
кIуэ кIым папщIэ. Мыбдеж 
щызэхуэсащ егъэджакIуэ Iэ-
щIагъэр къыхэзыхахэр. Псом 
хуэмыдэу абыхэм я дежкIэ 
 лъапIэщ блэкIам зыщагъэ-
гъуэзэныр, лъэпкъ Iущыгъэр 
щIэблэм я деж нахьэсыныр, - 
жиIащ Гериевэ Аймани. 

Мэржэхъу ФатIимэ Бахъсэн 

къалэм къыщалъхуащ. 
 КъБКъУ-м и филологие фа-
культетым хамэ къэралыб-
зэхэр джынымкIэ и къудамэр 
къиухауэ, Бахъсэн къалэм и 
курыт еджапIэ №3-м инджы-
лызыбзэмкIэ щрегъаджэ.  
 УФ-м и ТхакIуэхэм я зэгу хьэ-
ныгъэм, Кавказым и тхакIуэ-
хэм я клубым хэтщ. И тхы-
лъиплI дунейм къытехьащ 
(абы щыщу тIур нэгъуэщI тха-
кIуэм дитхащ). И Iэдакъэ-
щIэкIхэр республикэм къы-
щы дэкI литературэ журнал-
хэм къытохуэ, инджылызыб-
зэрэ куржыбзэкIэ зэрадзэ- 
кIащ, «Антология поэзии» 
къыдэкIыгъуэм хагъэхьащ. 
Мэржэхъу ФатIимэ Дунейпсо 
Арткомитетым къыхуигъэфэ-
щащ «Къэ бэрдейр Урысейм 

зэрыгухьэрэ илъэс 460-рэ 
зэрырикъум и щIыхькIэ», 
«Що джэнцIыкIу Алий къызэ-
ралъхурэ илъэси 120-рэ зэ-
рырикъум и щIыхькIэ» дыщэ 
медалхэр. КъинэмыщIауэ, ду-
ней псом щыпсэу лъэпкъхэм я 
Евразие ассамблеем, Къэ-
захъстаным и ТхакIуэхэм я зэ-
гухьэныгъэм я щIыхь тхылъ-
хэр, Кавказым и усакIуэхэм я 
фестивалым и лауреат зэры-
хъуам щыхьэт техъуэ щIыхь 
тхылъыр къратащ.

ФатIимэ зэрыжиIэмкIэ, тхэ-
ным тезыгъэгушхуар Пушкин 
Александр и таурыхъхэрщ, 
иджырей унагъуэхэм я щIэ-
блэм нарт IуэрыIуатэр усэ 
жыпхъэм иту саугъэт яхуи-
щIынырщ. 

- IуэрыIуатэм и лIыхъужьхэм 

я зэфIэкIыр усэ жыпхъэм тету 
къэсIуэтэжыну къалэн зы-
щыс щIыжащ, мы тхылъым 
унагъуэр къеджэнымкIэ 
щхьэ пэщи. ЛIэщIыгъуэ мин-
хэр къызэзынэкIа, нэхъыжь-
хэм щIэину къытхуагъэна 
IуэрыIуатэрщ абы и лъаб-
жьэр. УФ-м и Президент Пу-
тин Владимир Урысейм и 
лъэпкъхэм я зэкъуэтыныгъэм 
и илъэсу 2026 гъэр щигъэу-
вам, унагъуэкIэрэ зэгъусэу 
тхылъ еджэныр яублэжыну 
къыщыхуриджам сытригъэ-
гушхуэри, тхыгъэм и Iэрытхыр 
езгъэхьащ «Сказитель Руси» 
урысейпсо литературэ сау-
гъэтым и зэпеуэм. УсакIуэ, 
тхакIуэ цIэрыIуэхэр зыхэт 
зэхьэзэхуэм сыпхыкIыну ап-
хуэдэу сыщымыгугъами, си 

лэжьыгъэр нэхъыфIу къа-
лъыта тхыгъихым хэхуащ. Ар 
сэркIэ лъэпкъ саугъэтыфIщ. 

УсакIуэм фIыщIэ хуищIащ и 
тхылъыр сурэт щхъуэкIэ плъы-
кIэхэмкIэ зыгъэдэха, Бахъсэн 
къалэм и курыт еджапIэ  №8-м 
сурэт щIынымкIэ щезы гъа-
джэ художник КIыпший Розэ. 

Мэржэхъу ФатIимэ студент-
хэм къахуеджащ и тхылъым 
щыщ пычыгъуэхэм икIи и къы-
дэкIыгъуэм щыщ КъБКъУ-м и 
библиотекэм тыгъэ хуищIащ. 

Къэпсэлъахэм къыхагъэ-
щащ усакIуэм зэфIэкI зэриIэр, 
образ телъыджэхэр къызэри-
гъэщIыр, и усэхэр ягу зэры-
дыхьэр, и тхыгъэм къыхэщ 
лIыхъужьхэр щIэблэм зэра-
щапхъэр, хэку лъагъуныгъэм 
зэрыщIапIыкIыр, и тхылъы-
щIэм жьыи щIэи зэрыдахьэ-
хынур, ФатIимэ дяпэкIи ехъу-
лIэныгъэхэр иIэну зэрагуапэр.

ФатIимэ и усэхэм къеджащ 
КъБКъУ-м и Социально-гума-
нитарнэ институтым (СГИ) 
«Къэбэрдей-шэрджэс фило-
логие», «Къэрэшей-балъкъэр 
филологие» къудамэхэм ще-
джэхэу Балуев Мырзэбэч, Уэз-
рокъуэ Беллэ, Хъымбэзэр 
Данэ, Бгъэжьнокъуэ Кристинэ 
сымэ. 

ЗэIущIэр щиухым, КъБКъУ-м 
и СГИ-м инджылызыбзэмкIэ и 
егъэджакIуэ нэхъыжь Борэн 
Мадинэ фIыщIэ яхуищIащ 
зэIущIэм зыкърезыгъэхьэлIа-
хэмрэ къыщыпсэлъахэмрэ. 
Абы иджыри къытригъэзэжу 
жиIащ тхылъхэм гъэсэныгъэ 
мыхьэнэ зэраIэр, лъэпкъымрэ 
щIыналъэмрэ хуаIапхъэ лъа-
гъуныгъэр къы зэригъэушыр. 

Тхыгъэри  сурэтри 
ТЕКIУЖЬ  Заретэ  ейщ.

ТхылъыщIэ

Нарт  Сосрыкъуэ  траухуэ

Хэку  лъагъуныгъэр  зэбэкI

спортсмен лъэщ, Европэм 
плIэ нейрэ и чемпиону а да къи-
къэм щыта (Албанием  етхуа-
 нэр къыщихьащ), осетин щIа-
лэ Салказанов Таймураз. Абы-
хэм я зэIущIэр гуащIэу екIуэ-
кIащ, ауэ Тимур и хьэрхуэрэ-
гъум къыхиха Iэмалым ар три-
гъэкIуащ: зэхьэзэхуэр и кIэм 
нэсыным зы дакъикъэ хуэдиз 
фIэкIа къэмынэжауэ Салказа-
новым хузэфIэкIащ ди щIалэр 
утыкум къригъэ кIын икIи 
апхуэдэ щIыкIэкIэ зэIущIэм и 

бжыгъэр 2:1-уэ ар текIуащ.
БищIом адэкIэ къыхуэнэ-

жыр домбеякъ медалым щIэ-
бэнынырт, ауэ апхуэдэу ар 
къэхъун щхьэкIэ, абы къефIэ-
кIа осетин щIалэр финалым 
икIын хуейт. Ди гуапэ зэрыхъу-
щи, Салказановыр финалым 
кIуащ, БищIоми, зэрыжаIэу, Iэ-
мал игъуэтащ илъ ищIэжыну.

Къыхэдгъэщынщи, мы щIа-
литIыр 2021 гъэм Норвегием и 
къалащхьэ Ослэ щекIуэкIа ду-
нейпсо чемпионатым щызэ-

хуэзауэ щытащ. Абы щыгъуи, 
ахэр щызэIущIат финалым и 
Iыхьэ плIанэм. Нобэ хуэдэуи, 
Салказановыр текIуэри, иужь-
кIэ етIуанэ абы щыхъуат, 
БищIом домбеякъ медаль 
 къихьат. 

Иджырей чемпионатымкIэ 
къэдгъэзэжынщи, домбеякъ 
медалым щхьэкIэ ди щIалэм 
къыпэщIэтащ Венгрием и бэ-
накIуэ Курамагомедов Мурад 
икIи зэпеэум и бжыгъэр 2:1-уэ 
абы ар къыфIихьащ. Апхуэдэ 

щIыкIэкIи, европей чемпиона-
тым ещанэ щыхъуащ.

Фигу къэдгъэкIыжынщи, 
БищIо Тимур дунейпсо (2021 
гъэм), Европэ (2019 гъэм) 
чемпионатхэм я домбеякъ 
ме далхэр къихьащ, дуней 
псом и Кубокым щытекIуащ 
(2019 гъэм), Ярыгиным и Ку-
бокыр 2026 гъэм къихьащ, 
Нарткъалэ щыщщ, и ныб-
жьыр илъэс 30 мэхъу. Ар и 
гъэ сэнщ ЗэкIуий Арсен.

КЪУЭЖЕЙ  Iэмин.

БищIор  Европэм  щыещанэщ

ТРЕНЕР цIэрыIуэм и лэ-
жьыгъэм нэхъыбэу зытри-
гъэщIар дзюдом и техникэм 
хуегъэджэнымкIэ щыIэ Iэ-
малхэр спортсмен ныбжьы-
щIэхэм я тренировкэхэм 
къыщыгъэсэбэпынырщ. 
Апхуэдэуи, зэхуэсым щы-
зэпкъ рахащ гъэсэнхэм 
 фэбжь ямыгъуэту ахэр зэ-
хьэзэхуэхэм IэкIуэлъакIуэу 
зэрыхуагъэхьэзыр щIыкIэ-
хэм. 

Фигу къэдгъэкIыжынщи, 
итальян бэнакIуэ Гамбэ 
Эцио УФ-м дзюдомкIэ и ко-
мандэ къыхэхам и тренер 
нэхъыщхьэу илъэс 16-кIэ 
лэжьащ (2008 - 2024 гъэхэм). 
Абы и унафэм щIэту ди 
къэралым и командэ къыхэ-
хам, ди тхыдэм щыяпэу, 
дыщэ медалу 3 Лондон къа-
лэм щекIуэкIа Олимп джэгу-
хэм къыщахьауэ щытащ. 
2024 гъэм ар и къулыкъум 
текIащ, ауэ абы щхьэкIэ 
къэмынэу нобэр къыздэсым 

ди спортсменхэмрэ тренер-
хэмрэ къадолажьэ, УФ-м и 
щIыналъэхэм дзюдомкIэ я 
федерацэхэм чэнджэщхэр 
ярет.

«Нобэрей зэIущIэм и къа-
лэн нэхъыщхьэу щытыр 
илъэс 15 - 17 зи ныбжь спорт-
сменхэм зыгъэсэныгъэхэм 
фэбжь щамыгъуэту уадэлэ-
жьэнымкIэ щыIэ Iэмалхэм 
тренерхэр хуегъэджэнырщ. 
Си командэм - Тау Хьэсэн-
бий, Мудрэн Беслъэн сымэ, 
Къэбэрдей-Балъкъэрым и 
нэгъуэщI щIалэхэм сыкъра-
гъэблэгъауэ, дызэгъусэу до-
лажьэ», - жеIэ Гамбэ Эцио. 

ЗэIущIэм кърихьэлIа, 
 КъБР-м и Парламентым и 
УнафэщIым и къуэдзэ, 
Олимп джэгухэм я чемпион 
Къардэн Мурат къыхигъэ-
щащ, Кавказ Ищхъэрэм 
имы закъуэу, нобэрей егъэ-
джэныгъэ зэхуэсым Урысей 
псом дежкIэ мыхьэнэшхуэ 
зэриIэр икIи Гамбэ Эцио 

удэлэжьэныр олимпиадэм 
хуагъэхьэзыр чемпионхэм я 
дежкIэ зэрынасыпышхуэр.

УФ-м ДзюдомкIэ и феде-
рацэм и спорт директор Де-
нисов Кирилл жеIэ: «Ди хъу-
реягъкIэ псори хъарзынэу 
къызэгъпэщащ, тренировкэ 
щедгъэкIуэкI щIыпIэри да-
гъуэншэщ. Сэ куэдрэ сы-
щыIащ Къэбэрдей-Балъ-
къэрым, ауэ чемпион нэсым 
и гъусэу зыбгъасэу мыбы 
ущыIэныр - ар нэгъуэщIщ. 
Гамбэ Эцио дигъащIэ, ди-
гъэлъагъу Iэмалу хъуар лэ-
жьыгъэм къыщыбгъэсэ-
бэпын защIэщ икIи щхьэ-
пэщ».

МахуитIым къриубыдэу 
Гамбэ Эцио тренерхэм ядэ-
гуэшащ дзюдомкIэ щыIэ 
техникэхэм я щэхухэмкIэ, гу 
лъаригъэтащ зэлэжьып-
хъэхэмрэ нэхъыбэу трени-
ровкэхэм зытрагъэщIэну Iэ-
малхэмрэ, абыхэм ягъасэ 
спортсменхэр фэбжьхэм 
щыхъума хъун хуэдэу. 
Апхуэдэу къыщIэхъум, тре-
нерхэм яIэщIэкI щыуагъэхэ-
ми щигъэгъуэзащ.

УФ-м и командэ къыхэхам 
и тренер нэхъыжь, Олимп 
джэгухэм ещанэ щыхъуа Тау 
Хьэсэнбий хьэщIэм теухуауэ 
жеIэ: «Гамбэ Эцио IэщIа-
гъэлI нэсщ. Абы и гъусэу 
улэжьэныр сыт щыгъуи 
гъэщIэгъуэнщ икIи щIэщы-
гъуэщ. ЩIэмычэу уи щIэны-
гъэм хэбгъэхъуэн хуейщ: 
псори пщIэуэ, псоми ущы-
гъуазэу къыпщыхъу щы-
хъуам деж, адэкIэ зыу жьы-
ныгъэ уимыIэну аращ».

Апхуэдэуи абы къыхигъэ-
щащ Къэбэрдей-Балъкъэ-
рым дзюдомкIэ и школыр 
къэралым щынэхъ лъэщ хэм 
зэрахыхьэр: мы егъэджэны-
гъэ зэхуэсым ипэ кIэ УФ-м и 
командэ къыхэхам европей 
чемпионатым зыхуигъэ хьэ-
зыру ди деж щыIащ, УФ-м 
пашэныгъэр къыщыхьыным-
кIэ зэ хьэ зэхуэ Налшык 
щекIуэкIа къудейщ, ди бэ-
накIуэхэм абыхэм екIуу зы-
къыщагъэлъагъуэ.

КЪУЭЖЕЙ  Iэдэм.

Кэнжэ къуажэм дэт «Пять колец» спорт академием

